
IR-RIFORMA FL-EDUKAZZJONI U L-ISTUDENT SUPPORT SERVICES - (KONTINWAZZJONI)

(Ikompli minn Laqgħa 65 tas-27 ta’ April 2010)

THE CHAIRMAN (Onor. Edwin Vassallo):  Sinjuri nirringrazzjakom talli erġajtu qegħdin fostna.  Illum fuq l-aġenda tagħna għandna l-kontinwazzjoni tad-dibattitu li konna diġa’ bdejna niddiskutu.  Fil-laqgħa tal-lum se tagħtuna r-risposti għall-mistoqsijiet li għamilnilkom wara li konna smajna l-preżentazzjoni tagħkom dwar l- iStudent Support Service.  Biex infakkarkom ftit aħna konna ressaqna mistoqsijiet bħala deputati fir-rigward tal-proposti li kienu saru fl-ewwel rapport li l-kumitat kien ippubblika u ddiskuta dwar dawk li jistgħu jkunu qegħdin jgħixu fir-riskju tal-faqar.  Meta ppubblikajna dak ir-rapport – b’sodisfazzjon ngħid li kien ġie diskuss ukoll fil-Kamra tal-Parlament - kien hemm suġġerimenti, inċentivi u inizjattivi li kienu jagħmlu sens fuq ir-riforma fl-edukazzjoni.  Kien qed jiġi ssuġġerit bl-aktar mod ċar li għandu jkun hemm focus fuq ċertu numru ta’ studenti li permezz tal-imġieba tagħhom fl-iskejjel, jistgħu juruna li qegħdin jgħixu f’ċerti ċirkostanzi fil-familji tagħhom u li allura qegħdin f’riskju ta’ faqar.  B’hekk aħna għandna naraw kif nistgħu noħorġuhom minn dik is-sitwazzjoni u nagħmluhom aktar reżiljenti.

Fl-istess ħin dan huwa proġett ekonomiku għax b’dan il-mod inkunu qegħdin intejbu l-human resources li għadha pitgħada jista’ jkollna.  Għaldaqstant, permezz tar-riforma fl-edukazzjoni u l-inċentivi li nistgħu nieħdu fl-edukazzjoni nkunu qegħdin nevitaw milli t-tfal jaqgħu fil-poverty trap.  Dawn kienu uħud mis-suġġerimenti u mistoqsijiet li aħna, bħala membri ta’ dan il-kumitat, konna qegħdin nagħmlulkom.  Fost l-oħrajn konna għamilna rimarki rigward x’tip ta’ kwalità ta’ messaġġi qed nibagħtu lis-soċjetà tagħna fl-edukazzjoni.  U allura x’qiegħda tkun il-kwalità tal-messaġġ edukattiv?  Nafu li l-gvern qiegħed jagħmel investiment ta’ miljuni ta’ ewro fl-edukazzjoni imma x’qed ikun il-messaġġ edukattiv li qed inwasslu?  

Bejn wieħed u ieħor dan kien il-ġist tar-rimarki li tqajmu minn sħabi d-deputati fl-ewwel laqgħa li kellna fuq dan is-suġġett.  Issa nħalli f’idejkom sabiex nibdew id-diskussjoni tal-lum.  Infakkarkom biss li s-seduta qiegħda tiġi streamed live fuq il-website tal-parlament.  Nitlobkom ukoll sabiex min ikun se jitkellem jgħid ismu u r-responsabilità tiegħu għall-fini tat-transcript ta’ din il-laqgħa.  Grazzi.

IS-SINJ. MICHELINE SCIBERRAS (Direttur Ġenerali – Direttorat Servizzi Edukattivi):  Nixtieq l-ewwel nett nirringrazzjakom tat-tieni stedina li għamiltulna.  Nista’ ngħid li kienet tassew esperjenza importanti għaliex wara dik il-laqgħa jien erġajt smajt dak li kien ġie diskuss sabiex nelenka l-mistoqsijiet li għamiltu u nista’ ngħid li kien hemm ċerti mistoqsijiet li joffru ċerta riflessjoni li forsi, fil-ġirja ta’ kuljum, ma jkollniex dak iċ-ċans li nieqfu u nirriflettu.  Jiena għamilt elenku tal-main topics tal-mistoqsijiet li saru.  Issa l-focus tal-ewwel laqgħa kien fuq l-istudent services.  Ovvjament fejn għandu x’jaqsam mal-istudent services se nirrispondi jien għax dak jaqa’ taħt id-direttorat tiegħi imma mbagħad hemm mistoqsijiet oħra li jaqgħu aktar taħt id-direttorat għall-kwalità tal-istandards fl-edukazzjoni li huwa responsabbli mill-kurrikulu, mill-quality assurance u mill-e-learning.  Naturalment se nagħti r-riflessjonijiet tiegħi fuq dawn il-mistoqsijiet ukoll imma rrid nagħmilha ċara mill-ewwel li m’iniex l-esperta fuq dak id-direttorat.  

L-ewwel mistoqsijiet kienu tal-Onor. Zammit u l-focus kien fuq in-nuqqas ta’ rispett li jista’ jkun hemm fl-iskejjel u fuq il-livell tal-Ingliż.  Kien hemm kumment favorevoli fuq il-family worker u l-guidance and counselling.  Kien hemm ukoll mistoqsija dwar jekk tabib wieħed huwiex biżżejjed sabiex jaqdi l-bżonnijiet tal-iskejjel kif ukoll fuq il-fruit and vegetable scheme.  Għalissa se nibda ftit fuq dawk il-kummenti.  L-issue tal-valuri u r-rispett għalina huwa valur ewlieni.  Nista’ ngħid li l-maġġoranza tal-għalliema li niltaqa’ magħhom – din hija xi ħaġa ta’ concern kbira għalina u għalkemm mhux se ngħid jekk naqasx jew żdid – jgħidulek li l-forma tar-rispett inbidlet u l-forma tal-komunikazzjoni nbidlet ukoll.  Għalhekk fuqna l-edukaturi din qiegħda ġġib sfida ġdida għaliex anke l-mod ta’ kif nikkomunikaw u nindirizzaw l-istudenti trid tkun differenti. 

Qegħdin nimxu ‘l bogħod mis-sitwazzjoni fejn jien ngħidlek li trid tagħmel hekk u inti trid bilfors tagħmel dak li ngħidlek jien u li m’intix se tisfidani.  Fil-fatt l-għalliem qed jitgħallem li biex jikkomunika b’mod effettiv mal-istudent irid ikun hemm rispett reċiproku.  It-tfal illum għandhom ħafna informazzjoni, anke mill-internet u mill-media, u dik l-informazzjoni jużawha ħafna drabi sabiex jisfidawna.  L-esperjenza qiegħda tgħallimna - mhux kullimkien l-istess – li fejn għandna relazzjonijiet pożittivi, ibbażati fuq rispett, fuq li t-tifel jew it-tifla huma individwi importanti u li l-għalliema mhux qiegħda hemm biss biex tagħmel ix-xogħol tagħha, taqla’ il-paga u mbagħad tmur lura lejn id-dar, qegħdin jinbnew relazzjonijiet sbieħ li jħallu ħafna frott.  Li rridu nagħmlu hu li din l-esperjenza tinfirex kullimkien.  

Rigward il-livell tal-Ingliż għandna ħafna tfal - u jien inzertajt kont ngħallem l-Ingliz fil-passat - li l-Ingliż mhuwiex is-second language tagħhom imma huwa a foreign language.  Hawnhekk se nagħmel kumment fuq l-aspett kurrikulari u li Dr Grima żgur li se tikkummenta aktar b’mod espert minni fuqu.  Meta jiena kont ngħallem kont niltaqa’ ma’ sitwazzjonijiet fejn kien ikun hemm attitudni negattiva lejn l-Ingliż.  Jien kont ngħallem fis-south ta’ Malta u għalkemm it-tfal kienu kapaċi, u kienu jafu jitkellmu bl-Ingliż, kellhom ukoll ċerta reżistenza lejn l-Ingliż.  Jien naħseb li l-isfida tagħna l-edukaturi hija li l-pedagoġija, il-metodolġija li se nużaw għall-Ingliż tkun dik li nibqgħu ninsistu li l-Ingliż huwa s-second language.  Jew inkella se naraw li għall-maġġoranza tat-tfal u ż-żgħażagħ tagħna l-Ingliż huwa a foreign language?  U allura anke dik hemm bżonn li tiġi riflessa fit-tip ta’ metodoloġija li nużaw fil-klassi.

ONOR. EVARIST BARTOLO:  Niftaħru – bir-raġun – li edukajna iktar minn miljun persuna imma naħseb li n-knowhow li akkumula f’dak is-settur tal-pedagoġija u tal-metodoloġija huwa enormi.  U rridu nsibu mod ta’ kif nittrasferuh għat-teachers.  Mill-informazzjoni li għandi hu li għandna għalliema li fis-sajf imorru jgħallmu hemmhekk u allura jġibu magħhom dik it-teknoloġija.  Imma naħseb li jekk b’xi mod jew ieħor nistgħu nsibu mod ta’ kif nittrasferixxu dak in-knowhow...  U naqbel miegħek li l-Ingliż qegħdin neħduh for granted bħala s-second language tagħna huwa żball.  Li kieku kellna nagħmlu awto-kritika tal-aħħar 40 sena - jekk mhux 50 sena – f’dak li għandu x’jaqsam mal-language teaching policy għall-primarja u għas-sekondarja naraw li hemmhekk bqajna qatt ma fformolajna waħda sewwa, anke fid-dawl tal-iżviluppi tal-pedogoġija u tal-metodoloġija.   

THE CHAIRMAN:  Ħalli ngħaddi suġġeriment ieħor.  Qisu għandna kompetizzjoni bejn jekk niddeċiedux li l-Ingliż għandux ikun second language jew inkella foreign language u biex allura jkollna policy ta’ kif ngħallmuh.  Issa peress li qed inqisu l-istudenti tagħna bħala l-human resources ta’ għada, nistgħu niddeċiedu jekk immorrux għall-għażla ta’ jekk l-Ingliż huwiex a second language jew inkella a foreign language billi naraw il-poplu x’jeħtieġ l-aktar li jkollu għada?  L-importanti hu li naslu biex ikollna l-aħjar Ingliż possibbli fl-istudenti tagħna biex ikunu l-aħjar adulti li kapaċi jitkellmu din il-lingwa.  Issa daqshekk ieħor jista’ jkollna bżonn il-Ġermaniż jew il-Franċiż.  Imma x’niddeċiedu li nagħmlu għal għada, ma naħsbux li għandu jkun koerenti mal-ħteġijiet ekonomiċi u kummerċjali tagħna biex bħala pajjiż inkunu sostenibbli, soċjalment u ekonomikament jew inkella tal-freedom of movement jew inkella l-investiment li kollu huwa mibni fuq in-knowhow tal-human resources tal-poplu tagħna?  Jekk m’aħniex se naslu biex intejbuh jista’ ikun li għada pitgħada nfallu milli nattiraw l-investiment li jista’ jkollna bżonn fil-ġenerazzjoni li ġejja. 
 
IS-SINJ. MICHELLINE SCIBERRAS:  Jiena nemmen li fil-proċess li wieħed irid jagħżel it-tip ta’ metodoloġija li se juża jrid iżomm f'moħħu l-Ingliż għalxiex se jintuża minn dak l-istudent.  Jien nista’ nara għada pitgħada dak l-istudent x’jista’ jagħti lill-pajjiż minn aspett ekonomiku imma l-edukazzjoni hija ħafna iktar wiesgħa minn hekk.  L-Ingliż jidħol f’ħafna affarijiet.  Inti semmejt tajjeb li għandek il-komunikazzjoni ma’ nies barra minn pajjiżna.  Illum tmur għal laqgħat tispiċċa titkellem bl-Ingliż.  L-Ingliż huwa wkoll il-lingwa tal-internet, fejn student x’ħin ifittex l-informazzjoni, se jsib - bil-Malti issib ukoll – li l-akbar ammont ta’ informazzjoni hija proprju bl-Ingliż.  Waqt iċ-chatting biex nagħmlu ħbieb ġodda l-istess.  Jekk aħna se nimxu lejn is-self-management of learning, fejn aħna lill-istudent mhux nagħtuh l-informazzjoni imma ngħinuh biex ikun jista’ jfittex l-informazzjoni u jibqa’ jeduka ruħu....  Meta nevalwa dawn kollha, economically, socially, personally, intellectually, spiritually u d-dimensjonijiet kollha tal-bniedem, id-deċiżjoni....  U naqbel mal-Onor. Bartolo li wara l-curriculum review li jagħtina l-qafas tal-kurrikulu nazzjonali, wieħed irid jara liema huma dawk il-policies fl-areas li rridu l-aktar niżviluppaw, irid ikun qed jindirizza l-fatturi kollha fejn il-bniedem, iċ-ċittadin Malti, se jagħti kontribut lilu nnifsu u lis-soċjetà ta’ madwaru. 

Kien hemm mistoqsija fuq it-tabib li jdur l-iskejjel.  Issa minn dak iż-żmien lanqas dak it-tabib m’għadu magħna għax mil-lum għal għada rċevejna r-riżenja tiegħu! Jien għamilt talba lill-Ministeru tas-Saħħa ħalli jaraw jekk b’mod immedjat jittrasferixxux tabib ieħor.  Madankollu r-risposta kienet li għalissa m’hemmx tabib għad-dispożizzjoni u għalhekk issa se nibgħat għall-approval mill-Finanzi u mill-MPO ħalli nkun nista’ noħroġ sejħa għall-applikazzjoni.  

Aħna naħdmu id f’id mal-Promotion Unit within the Ministry of Health u li jaqa’ taħt Dr Charmaine Gauci.  Fil-fatt hemmhekk għandna numru ta’ tobba li mhumiex impjegati tagħna imma jaħdmu fl-iskejjel, speċjalment fl-iskejjel primarji.  Fil-passat kellna wkoll esperjenzi pożittivi on individual school level li qed nitgħallmu minnhom.  Fil-fatt iltqajna bħala a multi-faceted team, inkluż tabib, u ħdimna fuq il-każijiet flimkien għax skoprejna u tgħallimna li ħafna mill-każijiet ikunu multi-faceted fejn jidħlu diffikultajiet tat-tfal.  U fejn jidħol it-tabib ikollok ħafna drabi bżonn tas-social worker jew tal-councellor jew tal-psikologu.  Għaldaqstant, għalkemm kulma kellna kien tabib wieħed, naħseb li n-numru ta’ tobba li qed jagħtu s-servizz tagħhom fl-iskejjel huwa aktar wiesgħa minn hekk.

Naqbel ukoll li wasal iż-żmien li we review the role.  Aħna għandna l-Education Medical Services imma dan it-tabib xogħolu hu li jmur jiċċekkja jekk fl-iskola għandhomx il-medicine chest in order?  Pereżempju, din is-sena kellna l-iswine flu, allura dan it-tabib għandu jmur jitkellem mal-ġenituri u mal-istaff tal-iskejjel? Iva dak huwa r-role tiegħu.  But in this day and age - l-Education, il-Health u s- Social Policy qegħdin fl-istess ministeru issa - kif se nikkoordinaw aħjar it-trans-discinplinary approach?  Ir-riflessjoni li għamilt l-aħħar darba naħseb li wasal iż-żmien li naraw eżattament x’se jkun ir-role tat-tobba fi ħdan id-direttorat.

Rigward il-fruit and vegetables schemes kien hemm min qal li nofs frotta fil-ġimgħa mhux biżżejjed sabiex it-tfal jidraw il-healthy eating.  Issa hawnhekk se nagħmel xi kummenti għax kif tafu din l-iskema ma taqax taħt il-ministeru tagħna imma ovvjament aħna nħaddmuha u qiegħed ikollna feedback mill-iskejjel.  Pereżempju, fejn fil-bidu kellna kwestjoni fuq il-kwalità tal-frott, ressaqna l-ilmenti tagħna u mir-rapporti li waslu għandna rajna li kien hemm xi ġid minn din l-iskema. 

ONOR. EVARIST BARTOLO:  Id-deċiżjoni li ma tkunx f’idejkom din l-iskema kienet ġejja from an EU level?  Jiġifieri din kienet line item mill-fondi tal-EU?  Għandek idea jekk kienx hemm xi policy li tgħid li jrid ikun il-ministeru?  

IS-SINJ. MICHELLINE SCIBERRAS:  Kienet tal-MRRA imma sinċerament m’iniex au caurant tagħha.  Fil-każ nistaqsi fuqha.  

ONOR. EVARIST BARTOLO:  Naħseb li aktar jagħmel sens li dak il-line item jiġi trasferit għandkom kompletament u allura mhux biss you manage this scheme imma li you own it ukoll.

IS-SINJ. MICHELLINE SCIBERRAS:  Bażikament we are managing it u allura meta l-frott jasal l-iskola nqassmuh lit-tfal.  Li nista’ ngħid hu li kien hemm titjib fil-kwalità.  Rigward l-issue ta’ darba fil-ġimgħa, mingħajr ma nidher li qed niddefendi, l-ispjegazzjoni li ngħatajt hi li din kienet skema biex tinkoraġġixxi u mhux biex tissupplixxi.  L-iskop kien li jkun hemm varjetà kuljum u allura t-tfal ikunu jistgħu jduqu xi ħaġa oħra.  

ONOR. ANTHONY ZAMMIT:  L-idea kienet healthy eating, preventive medicine and fighting against obesity.  Li naħseb jien, skont l-idea personali tiegħi hu li wieħed jibda jdaħħal din l-idea fit-tfal żgħar.  Fil-fatt il-persentaġġ ta’ obesità li għad għandna fil-popolazzjoni tagħna hija enormi.  Mill-banda l-oħra nafu li ċ-ċelloli tax-xaħam tiegħek they multiply up to the age of 13.  Mela jekk dak li jkun se żżommlu l-ammont ta’ ċelloli tax-xaħam u tirriduċihomlu billi tgħallmu x’għandu jiekol u ma jiekolx, automatically up to age of 13 or 14 mhux se jkollu dawk il-miljuni ta’ ċelloli li ssib li kieku dan jiekol bl-addoċċ.  Jien naħseb li this should be seen as a multi-disciplinary fight u importanti li ddaħħalha minn mindu jkunu żgħar.  L-obeżità ġġib il-mard tal-qalb, il-pressjoni u kondizzjonijiet oħra simili.

IS-SINJ. MICHELLINE SCIBERRAS:  Fil-fatt wieħed ma jistax jara l-iskema tal-frott u tal-ħaxix waħedha imma rridu narawha fl-inizjattivi kollha l-oħra li jsiru fl-iskejjel.  Jien kull ġimgħa ndur tlieta jew erba’ skejjel u nagħmel ġurnata fl-iskejjel.  U meta tibda tara l-ammont ta’ attivitajiet li jkun hemm fl-iskejjel, b’inizjattiva tagħhom dawn isiru għax aħna ma ngħidulhomx biex jagħmlu hekk u hekk, imma tara ħafna inizjattivi.  Pereżempju, apparti l-isports day, għandek il-fruit days li qed isiru aktar popolari fl-iskejjel.  U t-tuck shops, il-maġġoranza tagħhom għandhom l-ispecifications li joħorġu mat-tender.  Għandek il-healthy eating lifestyle plan, fejn lill-iskejjel u lill-kulleġġi qed ninkoraġġuhom jiżviluppaw healthy eating policy.  Nagħtu wkoll direzzjoni lill-iskejjel dwar it-tip ta’ ikel li t-tfal jistgħu jġibu magħhom bħala lunch.  Anke f’dak li għandu x’jaqsam mal-ambjent ngħidu lit-tfal biex iġibu l-ikel tagħhom fil-lunch boxes biex ma jkollhomx karti li wara jkollhom jarmuhom u naħlu l-karti.  Hemm dawn l-inizjattivi kollha għaddejjin li naħseb wieħed irid iħares lejhom.  Apparti minn hekk isiru żjarat fl-irziezet u fir-raba’ biex jaraw it-tkabbir tal-frott u l-ħaxix.  Pereżempju, kien hemm l-għajnuna mill-President fil-ġbir tal-patata.   Dawn huma kollha inizjattivi li nagħmlu fuq il-healhty eating.  

Naf li fil-curriculum review qed tingħata focus partikolari dwar kif nistgħu nżidu l-edukazzjoni fiżika.  Pereżempju, għandna skejjel fejn nibdew il-ġurnata bil-brain gym, fejn inti jkollok l-assembly filgħodu u hemmhekk ikollok ċertu ċaqliq.  U anke l-mod ta’ kif inhi strutturata t-timetable, speċjalment fis-sekondarja, ikollna ċaqliq bejn lezzjoni u oħra ħalli l-istudenti ma jibqgħux bilqiegħda sitt sigħat kuljum.  Issa biex nikkonkludi fuq dan il-punt irrid ngħid li l-fruit and vegetable scheme I would see it as a part of a larger package.  Dan ma jfissirx li m’hemmx fejn nistgħu ntejbu.  

ONOR. ANTHONY ZAMMIT:  It-tabib għandu jara li jagħmel l-affarijiet interessanti għax it is also healthy living and not just healthy eating.  Għandek il-hygene li wkoll huwa importanti.

ONOR. EVARIST BARTOLO:  It-tobba jridu jiċċaqilqu huma wkoll!

ONOR. ANTHONY ZAMMIT:  Iva, its important.  Il-hygene huwa importanti, il-ġlieda kontra d-droga għax dik ukoll hija parti mill-healthy living u għandek ukoll l-edukazzjoni sesswali li fiha għadna lura mmens.  It is from there that you have to start għax meta tara l-ammont ta’ single mothers at a young age, żgur li din hija xi ħaġa inkwetanti.  Fil-fatt għandna pregnant girls aged 12 and 13!  Din tista’ tiġi wkoll mill-professjoni medika u huwa importanti li ċerti affarijiet niddiskutuhom aktar maż-żgħar għax illum ‘il ġurnata a twelve year old qisu wieħed ta’ eighteen or nineteen. 

IS-SINJ. MICHELLINE SCIBERRAS:  Naħseb li jrid ikollna strateġija kolleġġjali.  Meta qed nitkellmu fuq il-kulleġġi, għalija l-kulleġġi mhumiex struttura imma valur.  Difett tagħna – biex nikkritika lilna nfusna – hu li ħafna drabi noqogħdu ngħidu li dak mhux responsabilità tiegħi imma responsabilità ta’ xi ħadd ieħor.  L-edukazzjoni tat-tfal hija responsabilità ta’ kulħadd u flimkien irid ikollna strateġija li rridu nattwawha biex twassalna għal-lezzjoni.   Kien hemm mistoqsija mill-Onor. Peter Micallef fuq it-tfal li mhumiex motivati biex imorru l-iskola.  L-Onor. Bartolo staqsina fuq x’inhu r-ratio ta’ education psycologists ma’ kull tifel u tifla.  Minn riċerka li għamilt sibt li m’hemmx ratio wieħed.  Jekk inħarsu lejn il-pajjiżi tal-Unjoni Ewropea naraw li kull pajjiż ivarja.  

Issa aħna, meta nagħmlu l-analiżi tagħna naraw ukoll it-tip ta’ diffikultajiet li l-psikologi jiltaqgħu magħhom.  U l-psikologi li jaħdmu magħna rrakkmandaw one education psycologist per 5,000 students.  Issa hawnhekk qiegħda nitkellem fuq l-iskejjel tal-Istat, fejn allura b’kollox għandek bżonn tmien education psycologists.  Bħalissa għandna tliet psikologi edukattivi mpjegati magħna u għaxar trainee pyscologists li se ndaħħluhom is-sena d-dieħla.  Bi pjaċir ngħidilkom li l-aħħar li ltqajna ħafna minnhom kienu se jibdew it-training at a masters level.  Hemm minnhom li se jmorru barra u għandna ħamsa li se jidħlu l-Università ta’ Malta.  Min-naħa tagħna nappoġġawhom anke permezz tal-paid leave biex ma jbatux waqt li jkunu qegħdin jistudjaw imma bil-kondizzjoni li jiġu jaħdmu magħna wara li jlestu mill-istudji tagħhom.  Din għamilniha għax għaddejna minn esperjenzi fejn id-dipartiment dak iż-żmien ta l-appoġġ tiegħu u mbagħad ma rċevejna l-ebda servizz.  

Hemm il-ħsieb ukoll li fix-xhur li ġejjin – diġa’ għandna l-permessi - nimpjegaw tliet trainees psycologists oħra u żewġ pyscologists oħra.  Meta nħares lejn l-istampa fi żmien tliet snin we should have more than those eight u almenu issa nħoss li għandna pjan li nistgħu nwettqu.  Bħalissa huma ftit limitati biex jagħmlu assessment - speċjalment jekk ikollok backlog – tat-tfal li jkollhom xi diżabilità jew xi diffikultà fit-tagħlim tagħhom.  Imma l-irwol tal-psikologu huwa ħafna iktar wiesa’ minn hekk.  Pereżempju, s’issa ma kontx fil-pożizzjoni li nagħti psikologu għal kull kulleġġ.  U għalkemm it-trainees abbinajnihom imma l-kulleġġi they are still centrally based u jiena xtaqt li dawn jibdew jirċievu inhouse training ħafna iktar hands on.  Imma once li dawn jiġu lura mit-training tagħhom ikunu wkoll ibbażati at school  level.  

Kien hemm mistoqsija oħra fuq rapporti ta’ tfal abbużati.  Fis-sena skolastika li għadna kif spiċċajna, jiġifieri dik ta’ bejn Settembru 2009 u Ġunju 2010, we had approximately 228 allegations of abuse. And when we say “abuse” we mean physically, emotionally, sexual, neglect and allegations.  (Interruzzjonijiet)  Jien dan in-numru narah ftit baxx għax kont immexxi dan is-servizz mill-bidu.  U allura nista’ ngħid li n-numru tbaxxa.  Niftakar fl-2003 kien ikollna kważi każ ġdid kuljum! 

ONOR. EVARIST BARTOLO:  Nimmaġina li dak iż-żmien kontu qegħdin tqajmu awareness fuq dawn l-affarijiet u forsi llum saru aktar discriminating x’jirrapportaw jew ma jirrportawx?  Jista’ ikun hekk?

IS-SINJ. MICHELLINE SCIBERRAS:  Naħseb li kien hemm backlog ta’ każijiet li ma kienux ikunu rraportati u mbagħad kif ħloqna l-ewwel awareness u ftaħna dan is-servizz, in-nies sabu.....  Anke l-fatt li għandna l-guidance teachers u t-training councellors fl-iskejjel qed jgħin biex ikun hemm a lot of issues being handed at school level.  Imbagħad ovvjament każijiet verament serji ta’ abbuż jiġu għandna.  Min-naħa tagħna l-irwol tagħna mhuwiex social working intervention għax dak isir min-naħa tal-Appoġġ imma nagħmlu support councelling.  U once li l-abbuż jitwaqqaf it-terapija tkun f’idejna.  

ONOR. EVARIST BARTOLO:  L-obbligu tar-rapport jaħdem?  Jiġifieri jekk jien qiegħed fl-iskola u nkun sodisfatt li it has been managed at school level, xorta għandi l-obbligu li nirrapporta?

IS-SINJ. MICHELLINE SCIBERRAS:  Safejn naf jien – but I stand to be corrected - legal mandatory reporting m’għandniex f’Malta.  U din hija xi ħaġa mixtieqa ħafna għaliha. 

ONOR. EVARIST BARTOLO:  Taħseb li hija importanti?
 
IS-SINJ. MICHELLINE SCIBERRAS:  Iva, hija importanti.  Aħna meta nipproteġu lill-minuri, niddefenduhom għax dawn ma jistgħux jiddefendu lilhom infushom. 

ONOR. EVARIST BARTOLO:  Safejn naf jien fi Franza hemm l-obbligu totali. 

IS-SINJ. MICHELLINE SCIBERRAS:  Hemm pajjiżi fejn hemm.  Aħna għandna n-national protection procedures u mbagħad għandna l-administrative obligations fejn kull impjegat mad-direttorat, kemm full-time, part-time, casual and anybody who has connection with schools employed by the DS, is obliged.  I cannot take legal action against somebody but I can take disciplinary action against someone who does not report the case of alleged child abuse.   Issa dawk huma ċ-ċifri.  Jien rajt ftit tnaqqis imma again ma tistax tipparaguna n-numri tal-każijiet għax jista’ ikollok każ wieħed li tant ikun kumpless u ikrah li anke dak ikun ħafna.

Kien hemm mistoqsija oħra fuq il-unit “Għożża” u fuq kemm hemm studenti maqbuda tqal bħalissa.  Matul din is-sena skolastika ġew riferuti 148 każ.  Ma jfissirx li kollha jkunu tfajliet pregnant.  Fil-fatt dawn huma service users, jiġifieri jista’ jkollok min jaħseb li huwa pregnant u jista’ jkollok min ikollu mistoqsijiet li jixtieq jagħmel, li dawn forsi b’edukazzjoni sesswali aktar b’saħħitha tkun tista’ tindirizza.  Bħalissa fil-unit kellna 24 tfajla u din hija n-norma.  Inti trid tqis dan in-numru out of a cohort ta’ 3,000 student kull sena.  Jekk tieħu s-secondary sectors, which are the years l-aktar li huma affettwati, għandek 15,000 jew 16,000 tifel u tifla.  Aktar minn nofshom huma bniet u 24 huwa n-numru li s-soltu jkollna fil-programm.  Dan il-programm aħna bdejnih u diġa’ qegħdin nirreveduh.  Fil-fatt s’issa qisu kien programm fejn it-tfal ma jitilfux l-edukazzjoni akkademika tagħhom. 

THE CHAIRMAN:  Dawn ikunu tfajliet tqal?

IS-SINJ. MICHELLINE SCIBERRAS:  Iva, tfajliet tqal.  Imma naħdmu ħafna wkoll mal-familja u mal-missirijiet tat-trabi jekk dawn jibqgħu fix-xena.  Madankollu, mill-esperjenza tagħna, ħafna minnhom jisparixxu either during the pregnancy or soon after the birth.  Kif għedt naħdmu mal-ġenituri tat-tfajla għax ħafna drabi jkunu n-nanniet li jrabbu lit-tfal.  Il-viżjoni tagħna hi li nwessgħu l-funzjonijiet tal-Unit “Għozza” għax mill-esperjenza tagħna qed naraw li l-ġenituri qegħdin nilħquhom tard wisq.  Jiġifieri f’dawn it-tliet ijiem, meta t-tfal jiġu fdati lilna, tgħallimna li 80% tal-ħiliet li jkun hemm bżonn juża f’ħajtu jkun diġa’ akkwistahom.  Allura aħna nixtiequ li nifformaw working relationship mal-ġenituri kemm jista’ ikun mill-bidu.    Il-ħolma tiegħi li nilħquhom minn qabel, anke fil-mument tat-tqala, u allura hawnhekk se nibdew diskussjonijiet mal-Ministeru tas-Saħħa u nixtieq anke ma’ Kana li jagħmlu l-korsijiet għal nies li jixtiequ jersqu lejn iż-żwieġ għaliex aħna nixtiequ niddiskutu mal-ġenituri.  

Nitkellmu ħafna fuq x’tip ta’ relazzjoni nixtiequ li jkollna imma ħafna nies jidħlu għaż-żwieġ biex ikollhom it-tfal.  Għalhekk nixtiequ niddiskutu magħhom x’tip ta’ edukazzjoni jixtiequ għal uliedhom u b’hekk nisimgħu x’inhi l-opinjoni tagħhom dwar id-dixxiplina, il-komunikazzjoni mat-tfal, u xi tfisser ħin ta’ kwalità għalihom u kif qed jippjanaw li jagħmluha.  Jiena dejjem ngħid li hawn kors għal kollox imma biex issir ġenitur m’hemm l-ebda kors.  U dan hu l-iskop tagħna.  Il-funzjoni tal-unit “Għożża” nixtiequ narawh jinfetaħ aktar fuq il-parenting programme avolja t-teenage pregnancies will remain an important part tal-funzjoni tiegħu.  Aħna rridu li dan ikompli jiżviluppa għax naħseb li nistgħu nilħqu ħafna iktar lill-ġenituri minn età bikrija.  

THE CHAIRMAN:  Jiġifieri dan il-unit “Għożża” taħsbu li tistgħu tagħmlu użu minnu anke biex tikkomunikaw mal-istess ġenituri li se jkollhom uliedhom jattendu l-kulleġġi?  Qiegħed nistaqsi din il-mistoqsija għax għaddew ħafna riflessjonijiet minn dan is-Social Affairs Committee fuq il-bżonn ta’ aktar edukazzjoni in communication u relationship building.  Dawn kollha ntqalu hawnhekk.  Ħafna drabi naraw li hemm speċi ta’ mismatch għax ikollna l-proposti biex nagħmlu l-aktar affarijiet elementari imma mbagħad donnu jidher li m’hemmx...  Jiġifieri dak li qed tgħid inti jinżel balzmu ma’ dak li aħna smajna mingħand l-esperti u ssuġġerixxejna lis-soċjetà minn hawnhekk.  

Dan aħna nixtiequ li jsir mil-lum għal għada għax lilna ntqal hawnhekk kemm hu importanti li jkollna wkoll xi ħaġa fuq is-subien li għada pitgħada jistgħu jkunu missierijiet.  Aħna ħriġna dokument dwar il-valur tal-missier imma donnu f’Malta għandna soċjetà li ma tafx dwar l-importanza tal-valur tal-missier.  Jiġifieri jekk tagħmlu xi ħaġa f’dan is-sens naħseb li huwa importanti ħafna.  

IS-SINJ. MICHELLINE SCIBERRAS:  Jien qrajt iż-żewġ dokumenti li rrakkmandajtu u r-riflessjoni li għamilt wara kienet dik li aħna, bħala direttorat, irridu nesponu aktar dak li qed isir fl-iskejjel.  Hemm ħafna komunikazzjoni mal-ġenituri, kemm fuq livell informali kif ukoll fuq livell formali f’laqgħat differenti, korsijiet differenti, li jsiru at school level, b’mod kwiet, imma s’issa nazzjonalment we haven’t documented.  Fil-fatt il-bieraħ stess bdejt ngħid li rrid nibda niġbor data ħalli ċerta riflessjonijiet ikunu backed by evidence that is researched.  Fl-iskejjel diġa’ hemm ħafna attivitajiet għaddejjin għall-ġenituri tat-tfal li jattendu l-iskola, imma kif qed tgħid inti, ħafna minnhom ikollhom tfal li jkunu iżgħar.  Li jgħiduli l-kapijiet hu li min ikollu verament bżonn ma jersaqx għal dawn it-talks.  Mela jien naħseb li l-istrateġija tagħna trid tkun differenti and we need to go to the families.  

Aħna bdejna proġett pilota, veru li it’s on a very small scheme - biex inkun ċara – imma mpjegajna a family worker li hija persuna b’esperjenza qawwija u li kienet tmexxi dar b’familji ta’ domestic violence, u tajniha 20 każ minn kulleġġ partikolari.  Dawn huma każijiet li għandhom assenteiżmu qawwi mill-iskola.  Ix-xogħol tagħha kien biss - mhux biex nillimita - li tmur fid-djar u taħdem mal-ommijiet ħafna drabi għax il-missierijiet, jew ma jkunux preżenti fiżikament għax ma jkunux hemm jew inkella jkunu assenti emozzjonalment.  U sal-aħħar tas-sena skolastika 16 mill-20 student irnexxilna nġibuhom jattendu l-iskola.  U għalija dan kien suċċess.  Forsi tgħidli imma ma nistax niġġeneralizza però żgur li dan tana direzzjoni.  Fil-fatt diġa’ tlabt lill-Ministeru tal-Finanzi sabiex jagħtina permess – li ngħata – ħalli nimpjegaw ħames family workers oħra u b’hekk inxerrdu dan is-servizz.  Naħseb jien l-istrateġija trid tkun li nibqgħu naħdmu fl-iskola imma mbagħad dejjem se jkun hemm persentaġġ li we have to outreach.  L-Onor. Bartolo semma l-issue tal-outreach u naħseb jien dan huwa mezz li diġa’ tana l-ewwel sinjali pożittivi u hija xi ħaġa li rridu nemmnu fiha.  

THE CHAIRMAN:  Jien irrid nerġa’ infakkar li waħda mill-ewwel proposti li kienet tressqet f’dak id-dokument rigward ir-risk of poverty - li kien approvat minn dan il-kumitat – kienet tgħid li kieku kellna ninvestigaw l-informazzjoni ta’ dawk li huma sistematikament unemployed f’belt jew raħal partikolari, inkunu nistgħu naraw jekk għandhomx tfal li qegħdin ikunu systematically assenti mill-iskola.  Jien mill-Mosta u nista’ nuża l-Mosta bħala eżempju imma nista’ inkun minn Bormla.  Naf ukoll li hemm il-problema tad-data protection biex id-dipartiment tas-social services jagħtik dik l-informazzjoni.  Imma jekk jien naf min huma n-nies li qed jirreġistraw b’mod sistematiku u li allura hemm il-poverty trap u l-unemployment trap, u li allura t-tfal tagħhom jistgħu jkunu qegħdin ikunu assenti mill-iskola, jekk immorru nfittxuhom fid-djar, - fis-south jista’ jkollok iktar minn dawn l-individwi - inti qed twaqqafhom milli għadha pitgħada jerġgħu jaqgħu fil-poverty trap u allura fil-benefit trap li qed jgħixu fiha l-ġenituri tagħhom.  U din kienet waħda mill-proposti li kellna. 

Jien qed niddiskutiha b’dan il-mod għax aħna, bħala kumitat, ta’ xejn nagħmlu l-proposti u r-rapporti jekk imbagħad ma nsegwuhomx.  Ngħid għalija r-responsabilità tiegħi bħala Chairman ta’ dan il-kumitat, hi dik li nibqa’ nfakkar x’kienu l-proposti u li minn żmien għal żmien nara x’ġara minn dawk il-proposti li nkunu ressaqna.  Jiġifieri jien minn żmien għal żmien tajjeb li nagħmel exercise intern dwar x’kienu l-proposti f’numru ta’ dokumenti li kienu elenkati fil-qasam edukattiv u ngħidulkom sabiex tiġu tagħtuna risposta fuqhom ħalli naraw x’qed isir.  Nerġa’ ngħid li nkella ta’ xejn nagħmlu l-proposti, li jistgħu jkunu tajbin u li kapaċi jkunu jaħdmu - intom stess qegħdin tindunaw x’experjenza pożittiva fiha – imma jibqa’ ma jsir xejn fuqhom.  U bir-raġun kollu li l-membri sħabi jistgħu jgorru għax jgħidu għalfejn qed nagħmlu dawn il-proposti jekk imbagħad ma jkollna l-ebda feedback ħalli naraw jekk humiex qegħdin isiru!  Jiġifieri f’dan ir-rigward nirringrazzjakom ta’ din l-informazzjoni imma naħseb ikun utli ħafna li nkomplu nistħarrġu l-inizjattivi li qegħdin nipproponu ma’ x’qiegħed isir.

IS-SINJ. MICHELLINE SCIBERRAS:  Aħna diġa’ bdejna nirriċerkaw biex noħorġu dokument inizjali fuq l-early screening policy.  U meta nitkellmu fuq l-early screening inkunu qed infissru below the age of three, jiġifieri mhux biss tfal li jista’ ikollhom diffikultà fit-tagħlim minħabba xi diżabilità imma anke tfal li jkunu fi żvantaġġ minħabba l-faqar soċjali jew il-faqar emozzjonali li jkunu jgħixu fih. 

Mistoqsijiet oħra kienu fuq kemm għandna tfal li jabbużaw mid-droga.  Fis-sena skolastika li għaddiet kellna 40 każ riferut għand il-unit partikolari.  Minn dawn kien hemm 29 studenti li abbużaw mid-droga filwaqt li l-11 l-oħra kienu każijiet konnessi imma mhux għax ikun hemm l-użu tad-droga.  Għandna l-policy.  (Interruzzjonijiet)  Dawn tas-sekondarja kienu u ġeneralment ikunu minn Form VI jew Form V.  Ħafna drabi jkunu sħabhom stess li jmorru għand il-guidance teacher għax ikunu inkwetati fuq il-ħabib tagħhom li fil-weekend rawh imdamdam jew inkella għax ikun qalilhom huwa stess.  Generally its cannabis imma ma jfissirx li ma kellniex każijiet ta’ min ikun daħal sew fil-vizzju tad-droga.  Aħna naħdmu id f’id mas-Sedqa li ovvjament għandhom l-expertise.  Ma naħsibx li għandna niddupplikaw is-servizzi f’pajjiż ċkejken bħal tagħna u allura nagħmlu użu minnhom.  

Kien hemm kumment dwar li t-tfal iridu jiġu screened minn età żgħira.  Aħna naqblu mija fil-mija ma’ dan il-kumment u għalhekk l-idea tal-Early Screening Policy fejn irridu niġbru flimkien kemm l-iscreening li qed isir mill-Health u l-iscreening li jsir meta t-tfal imorru għand it-tobba ħalli jkun hemm aktar koordinazzjoni bejn iż-żewġ setturi u kemm jista’ jkun malajr.  Aħna ma rridux li dan l-iscreening isir ta’ sentejn u disa’ xhur meta t-tfal jiġu għandna l-iskola imma rridu nilħquhom minn qabel.  U bħalissa qegħdin nesploraw dawn l-affarijiet.  Kien hemm il-mistoqsija fuq l-obesità, li kif għedtilkom l-issue tad-dieta hija tajba u mill-esperjenza konkreta tiegħi ġol-iskejjel inħoss li qabdet.  Fil-fatt ma mmurx ġo skola fejn ma jsemmulix din il-filosofija.  L-aġenda jippreparawha l-iskejjel u meta mmur nagħmel l-ischool visits, fejn nagħmel qisu xi tliet sigħat, nista’ ngħidilkom li  l-issue tal-healthy eating daħlet kawżi f’kull skola.  Għad għandi skejjel fejn irrid niġri aktar warajhom imma naħseb li qegħdin naslu. 

Dwar l-edukazzjoni fiżika nemmen ħafna li rridu naraw il-qafas tal-kurrikulu nazzjonali xi spazju se jagħtina aktar għalih imma ma rridux naraw biss l-edukazzjoni fiżika bħala l-lezzjoni tal-PE.  Irridu nħarsu wkoll lejn il-ħinijiet tar-rikreazzjoni fejn it-tfal se jiċċaqalqu.  Għandek modi kreattivi ta’ kif jistgħu jsiru dawn l-affarijiet, bħal pereżempju, il-brain gyms, il-walking bus lejn l-iskola, eċċ.  Dawn huma kollha attivitajiet tajbin fejn it-tfal ikunu jistgħu jiċċaqilqu.  Għandek ukoll il-ħin ta’ wara l-iskola, fejn sar titjib imma għadna ma wasalniex fejn nixtiequ naslu.  Ngħid għalija nweġġa’ kif ngħaddi minn ħdejn skola u nsibha magħluqa fit-3.00 ta’ wara nofsinhar għax għalija l-iskola hija xi ħaġa ħajja.  Vera li bil-permess tal-KMS żidna l-programmi wara l-ħin tal-iskola, fosthom il-girls on the move, skola sajf, club 3-16, attivitajiet sportivi, eċċ.  Jiġifieri bdejna imma issa għandna bżonn ta’ firxa nazzjonali ħalli dawk il-faċilitajiet li sar investiment fihom, fl-aħħar mill-aħħar jiġu wżati to the maximum.  Għandek ukoll l-involviment tal-ġenituri.  Ħafna drabi qed ikollna skejjel fejn jgħidulna li t-tfal qed jifhmu l-kunċett imma mbagħad ikollok il-ġenituri jew min qiegħed jieħu ħsieb it-tfal li ma jifhmux dawn il-kunċetti ta’ healthy eating u l-bżonn tal-moviment fiżiku.  U allura hemmhekk jibda jkollok id-diffikultajiet. 

L-iSchool Food Policy qiegħda tiġi żviluppata.  Għandek il-Healthy Breakfast fejn għandna skejjel li jippreparaw il-kolazzjon ta’ filgħodu flimkien mat-tfal.  Interessanti n-nurture group li kienet esperjenza għalina u li to be honest I hadn’t even thought of it.  Fil-fatt innotajna li kien qed ikun hemm xi tfal li jiġu l-iskola bil-ġuħ, u allura f’numru ta’ nurture groups daħħalna l-idea li t-tfal jippreparaw il-breakfast flimkien.  U din nużawha biex ngħallmuhom jippreparaw il-breakfast, fejn l-idea hi li eventwalment, qabel ma jitilqu mid-dar, jippreparaw huma stess il-breakfast.  Din kienet realtà li kellna nindirizzawha.  Għandek il-Home Economics li jiġi mgħallem fis-sekondarja.  

Kien hemm kumment fuq kemm għandna bżonn ta’ aktar serjetà fl-edukazzjoni sesswali.  Aħna kif tafu nibdew il-PSD mill-primarja, preċiżament minn Year 4, u jibqa’ għaddej fis-sekondarja kollha.  U naħseb li l-bulk tal-informazzjoni tiġi mgħoddija through PSD.  Xi ftit jingħata wkoll fil-lezzjoni tar-religion u tas-social studies imma kif għedt, il-bulk tal-informazzjoni tingħata fil-PSD.  L-għan tagħna mhijiex biss l-informazzjoni imma anke l-formazzjoni.  Aħna nsibu li t-tfal diġa’ ikollhom l-informazzjoni ħafna drabi, - xi kultant anke jgħallmu lilna - imma mbagħad dik l-informazzjoni mhux dejjem tkun tajba.  Issa giving information is still important, jiġifieri għal min m’għandux irid jirċievi l-informazzjoni imma min għandu l-informazzjoni żbaljata rridu nikkorreġuha.  Min diġa’ għandu l-informazzjoni tajba, billi jerġa’ jismagħha t-tieni darba mhux se tagħmillu ħsara. 

L-istress qed nipprovaw nagħmluh fuq il-formazzjoni, fuq l-għażliet li jagħmlu fil-ħajja.  U allura hawnhekk għandek il-carrier guidance services u l-counselling services li issa sseperajnihom, u għandna l-man power biex ngħidu hekk għat-tnejn li huma.  Dawn qed jgħallmu ħafna, speċjalment fil-primarja, fuq id-decision making processes, learning to be assertive, saying no, the difference between aggression and assertiveness, li kollha huma ħiliet li jsiru fl-iskejjel tagħna.  Allura flimkien, l-informazzjoni u l-formazzjoni, nemmnu li this is definitely the way forward.  Xi ħaġa ta’ sfida għalina l-edukaturi hija - u naħseb li għandna naħdmu ħafna iktar fuqha - kif l-internet u l-informazzjoni vis-à-vis l-internet u l-exposure tat-tfal qiegħda taffettwahom, u kif f’sistema edukattiva se tindirizza dan it-tip ta’ tagħlim.  It-tfal qegħdin jitgħallmu minn dan il-mezz, issa trid tara jekk hux qed jitgħallmu t-tajjeb jew il-ħażin.  U allura hemmhekk naħseb li t-tfal qegħdin f’dinja, xi minn daqqiet ‘il quddiem fit-teknoloġija iktar mill-għalliem jew mill-iskola.  (Interruzzjonijiet) 

ONOR. EVARIST BARTOLO:  Li naħseb li se jkollna niffaċċjaw issa u ‘l quddiem hija l-gender gap li qed tinħoloq bejn is-subien u l-bniet.  Fil-fatt jekk nagħtu ħarsa superfiċjali lejn l-istatistika naraw li s-subien qed jaqgħu lura iżjed mill-bniet.  Dan qed jiġri mhux biss f’pajjiżna imma f’ħafna pajjiżi oħra u naħseb li jkun tajjeb li b’xi mod jew ieħor insibu mod kif niffaċċjaw din is-sitwazzjoni għax se toħloqilna l-problemi ‘l quddiem, speċjalment fil-kwestjonijiet tal-familja, tal-vjolenza domestika, eċċ.

IS-SINJ. MICHELLINE SCIBERRAS:  Fl-iskejjel tal-Istat l-istatistika ta’ din is-sena kienet realtà li qed inħossuha ħafna, jiġifieri anke meta inti tqabbel il-performance tal-bniet ma’ tas-subien - u mhux biss ir-riżultati – tara differenza.  Il-fatt li inti kellek eżami selettiv, il-common entrance, li jeħodlok akkademikament l-aħjar - biex ngħid hekk - 400 tifel, konna naraw differenza enormi bejn il-junior lyceum tal-bniet u l-junior lyceum tas-subien.  Il-fatt li issa l-eżamijiet it-tnejn li huma din is-sena kienu tal-aħħar, wieħed irid jara kif din se taffettwa issa li se jkun hemm iktar taħlit.  Mir-riċerka u mill-esperjenza ta’ barra minn Malta, the gap will lessen imma xorta se jkun hemm differenza.  

ONOR. EVARIST BARTOLO:  Il-ġuvintur are dropping out more, jiġifieri jekk l-average huwa ta’ 14%, hemm areas fejn il-persentaġġ tal-ġuvintur huwa ta’ 18% u tat-tfajliet 10%.  Wieħed irid jifhem x’qed jiġri hemmhekk.  Issa fl-MCAST għandna inqas tfajliet bil-maqlub tal-Università.   

IS-SINJ. MICHELLINE SCIBERRAS:  Fattur fejn wieħed irid jara jekk hemmx correlation huwa l-fatt li għandek il-maġġoranza tal-għalliema li huma nisa.  Iċ-challenge tiegħi hi how do I attract men into the profession?  (Interruzzjonijiet)  Aħna pereżempju, immorru nkellmu lill-istudenti tal-Università, tal-PGC, tal-B.Educ u miegħi nieħu l-cohort kollu tiegħi tal-HR, kemm nisa u kemm irġiel.  Ippreparajna DVD li se nillonċjawh to market the professions għal meta jiġu biex jagħmlu l-għażliet.  U anke hemmhekk għażilna għalliema kemm nisa u kemm irġiel b’ċerta personalità biex forsi ż-żgħażagħ jidentifikaw ruħhom magħhom.  Imma naħseb li hemmhekk għandna correlation li hi l-major challenge. 

Kellna mistoqsija oħra dwar l-illitteriżmu.  Teknikament dan jaqa’ taħt id-direttorat tal-kurrikulu imma l-illetteriżmu jaffettwa lil kulħadd u jien ma nistax ngħid li dak mhux tiegħi.  Jien nemmen bis-sħiħ li qed isir ħafna, anke meta tara f’dawn l-aħħar tliet snin l-injection qawwija li ngħatat fl-iskejjel tal-Istat, – u mhux biss tal-Istat - kemm fejn għandu x’jaqsam ma’ policy direction, competence policy kif ukoll human resources injection, hemmhekk tara li it’s a major step forward.  Anke meta tikkonsidra li għandek mas-70 complementary education teacher li jagħtu sapport lit-tfal, fejn noħorġuhom għal ftit ħin mill-klassi u nagħtuhom għajnuna partikolari, individwali jew fi gruppi żgħar.  Is-sena l-oħra daħħalna l-literacy support teachers u l-core competence teachers.  Għandna wkoll il-unit tad-dyslexia, għandna l-basic skills literacy programmes, għandna l-LSA li issa telgħu għal 1,700.  I think when you look at this situation nobody can say that the directorate is not engaging enough human resources.  Anke meta niltaqa’ ma’ kollegi tiegħi barranin fuq fora f’livell tal-Unjoni Ewropea, ġieli jiskantaw meta nibdew nispjegawlhom l-istrutturi li għandna. 

Having said that it doesn't mean we just override them għax anke jekk jitlaq tifel wieħed wara l-Form V mingħajr ma jkun jaf jikteb u jaqra wkoll huwa gravi.  Hawnhekk nemmen ħafna li l-curriculum review se jindirizza ħafna - mhux se jkun is-soluzzjoni li jsolvi l-problemi kollha - issues u se jagħti direzzjoni ċara għall-futur. Fis-sistema edukattiva għexna wisq f’atmosfera fejn aħna fiċ-ċentru, noħolqu l-programmi edukattivi u t-tfal iridu jiffittjaw f’dak il-programm edukattiv.  Il-filosofija tal-kulleġġi llum hija dik li aħna, kemm jista’ jkun nindirizzaw il-bżonnijiet tat-tfal u mhux huma jridu jiffittjaw fis-sistema imma aħna rridu niffittjaw fis-sistema.  Issa b’saqajna mal-art irridu ngħidu li m’aħniex se noħolqu programm individwali għal 37,000 tifel u tifla li qegħdin fl-iskejjel tal-Istat, imma b’aktar flessibilità, b’aktar varjetà....  Mistoqsija li qamet kienet dwar jekk hemmx il-bżonn li kulħadd jieħu l-istess ammont ta’ suġġetti bl-istess mod. 

THE CHAIRMAN:  Jien sodisfatt ħafna bil-mod ta’ kif qiegħda titkellem u nista’ ngħid li din kienet waħda mill-isbaħ laqgħat li kellna għax qed tolqot ħafna mis-suġġerimenti li ġew elenkati f’numru ta’ laqgħat u dokumenti ta’ dan il-kumitat.  Il-filosofija tal-kulleġġi mhijiex sempliċement strait jacket li kulħadd irid jidħol fiha imma hemm il-ħsieb li takkomoda l-ħteġijiet tal-istudenti.  Issa l-Ministeru tal-Edukazzjoni, li huwa l-Ministeru tal-Familja wkoll, ma narahx pinġut aħjar milli hu għax qed jolqot l-edukazzjoni u l-familja.  Dan huwa l-aħjar xenarju possibbli amministrattivament imma jekk irridu naħdmu għall-familja, if we want to take care of children we have to take care of parents first.  Ma nistgħux naħdmu għall-familja jekk ma naħdmux permezz tal-edukazzjoni, kif fil-fatt għedt inti.  U allura daqskemm irid ikollna sistema edukattiva għat-tfal, irid ikollna sistema edukattiva b’outreach għall-adulti li huma l-ġenituri tat-tfal għax jekk trid tgħallem lit-tfal, trid tgħallem ukoll lill-ġenituri fl-istess ħin.  U dawn it-tip ta’ proposti ħarġu kważi bl-istess mod f’diversi laqgħat li kellna hawnhekk.  

U filwaqt li sodisfatt ħafna nisma’ dan kollu, xtaqt li hawn aktar minn sħabi preżenti għaliex dan ifisser li ħafna mill-proposti tagħna, jekk mhux qegħdin jiġu mismugħha, imma l-istess spirtu tagħhom qed jiġi implimentat xorta waħda.  Issa hawnhekk għandi problema żgħira li qed naraha tikber kuljum.  Jekk jien għandi tkissir fil-familja li jista’ jinfluwenzali l-kwalità tar-reception tat-tfal għall-qasam edukattiv, jiġifieri jekk jien, kif qalulna hawnhekk, meta nitkellmu fuq it-tfal, dawn filli jkunu sejrin tajjeb u mbagħad jinqalgħu xi problemi fil-familja tagħhom u jibdew imorru ħażin l-iskola.  U t-teacher l-ewwel waħda li tinduna li jkun hemm il-problemi d-dar mill-behaviour tal-istudenti.  Mela hawnhekk jidħol ukoll il-Ministeru tal-Familja għax irid jara x’tip ta’ family policies jeħtieġ li jkollna llum.  Ma jistax ikollok politika għall-familja li ma tkunx marbuta ma’ dik edukattiva.  Il-ħsara li ssir fil-familja l-iktar li jbatu minnha huma t-tfal.  

U allura hawnhekk nara wkoll il-problema li qajjem l-Onor. Evarist Bartolo, dik tal- performance tat-tfal, speċjalment tas-subien u naħseb li daqskemm huwa importanti li niddiskutu l-kurrikulu, daqshekk ieħor huwa importanti li niddiskutu fejn sejjer iċ-ċittadin Malti u naraw il-kwalità tal-ħajja tiegħu minn xiex inhi magħmulha.  Għax jekk aħna se jkollna tfal u żgħażagħ li huma spoilt for choice jew jaħsbu li diġa’ qegħdin jgħixu in a cocoon nest li qatt ma joħorġu minnha għax il-pajjiż b’xi mod jew ieħor qed jindirizza kollox għalihom, allura se nispiċċaw bi tfal, li għalkemm isiru adulti fiż-żmien, fil-moħħ mhux bilfors li jsiru adulti daqskemm jistgħu jkunu żgħażagħ oħra bħalhom f’soċjetajiet oħra fejn hemm spazju ikbar minn Malta.  

Hawnhekk aħna nipprovaw niddiskutu s-soċjetà u l-human behaviour tal-poplu l-ħin kollu.  Naħseb li dik hija l-aktar ħaġa li nagħmlu.  Imma xi darba rridu niddiskutu flimkien xi ħaġa iktar essenzjali; x’inhuma l-prioritajiet tal-ħajja tal-poplu Malti, tat-tfal tagħna, taż-żgħażagħ tagħna?  Pajjiżna repubblika mibnija fuq il-valur tax-xogħol.  Issa dan il-valur tax-xogħol għadu hemm jew inkella issa sar il-valur tad-divertiment?  U din lili tinkwetani.  Jekk qed ikollna iżjed tfal li jgħixu mingħajr il-preżenza tal-ġenituri fil-familja, jekk qed ikollna tfal li x’ħin imorru d-dar wara l-iskola jagħmlu ħafna ħin waħedhom għax il-ġenituri t-tnejn ikunu x-xogħol, min qed irabbi lit-tfal tagħna?   Hawnhekk nidħol f’xi ħaġa oħra.  Qegħdin niddiskutu l-kunċett ta’ x’inhi familja llum, x’inhi t-trobbija tat-tfal illum, x’jiġifieri li tkun ġenitur illum, x’jiġifieri tkun husband and wife llum li huma żewġ affarijiet kompletament differenti minn being a parent.  Dawn kollha flimkien kif qed jimpattaw mal-qasam edukattiv u x’inhu l-impatt tal-qasam edukattiv fuq il-kumplement? 

F’xi ħin jew ieħor irid ikollna konferenza nazzjonali sabiex niddiskutu u nibdew naslu għall-konklużjonijiet li mbagħad irridu nieħdu rimedju immedjat fuqhom għax x’imkien naħseb li qegħdin niżbaljaw xi ħaġa, m’aħniex nagħrfu naqraw is-sinjali taż-żmenijiet li qegħdin hemm barra, li qegħdin jiġru taħt għajnejna u qegħdin naħsbu li qed nagħmlu l-aħjar ħaġa, bl-intenzjonijiet tagħna tajbin, imma hemm xi ħaġa li qiegħda taħrabilna minn taħt idejna.  Aħna kellna r-rapport fuq il-vjolenza domestika u jien bqajt nistaqsi għalfejn għandna żieda fir-rapporti tal-każi ta’ vjolenza domestika.  Teknikament għax għandna iktar awareness tal-għajnuna imma filosofikament ir-risposta kienet li għandna żieda fin-nuqqas tar-rispett.  Għandna nuqqas ta’ rispett.  

Kif jista’ jkun li dan il-pajjiż qed jonfoq dejjem aktar miljuni ta’ ewro biex ikollna sistema edukattiva aħjar, u għandna iktar żgħażagħ li qed ikomplu l-edukazzjoni terzjarja jew vokazzjonali imma xorta waħda qed ikollna żieda fil-konoxxenza u r-rikonoxxenza ta’ x’inhu l-valur tar-rispett u allura nibda nsibha ħafifa biex insawwat lil sieħbi, lill-mara jew lit-tfajla tiegħi!  What is failing?  Hija s-soċjetà ħażina jew is-sistema edukattiva?  Aħna dan l-inkwiet tagħna bħala Social Affairs Committee. 

ONOR. ANTHONY ZAMMIT:  Konna qegħdin nitkellmu fuq il-prijoritajiet tat-tfal u dawn, fl-opinjoni tiegħi, jirriflettu l-prijoritajiet tal-ġenituri.  U hemm jiġi wkoll is-sens tar-rispett.  Veru li l-edukaturi qegħdin hemmhekk biex jaraw dak li qed iġibu magħhom it-tfal minn ġod-dar imma they have to redirect them onto paths li juru s-sens ta’ valur.  Veru li l-edukaturi mhumiex qegħdin hemm biex speċi they butt into the circumstances where the parents are failing.  Fil-fatt inti għandek ir-responsabilitajiet tal-ġenituri u għandek ir-responsabilitajiet tal-edukaturi.  Meta konna qed nitkellmu fuq il-vjolenza domestika, l-Onor. Vassallo kien qal li issa li hemm aktar nies imorru l-università, il-vjolenza domestika tonqos.  U jien kont għedt li ma naqbilx ma’ dak il-kumment għax inti għandek edukazzjoni akkademika u għandek edukazzjoni li tieħu mid-dar.  Issa l-edukazzjoni li tieħu mid-dar trid tiġi mgħejjuna minn dik li tieħu mill-iskola għax xi minn daqqiet inti trid tħares lejn l-edukazzjoni not from the academic side but from how to become a good citizen of the Maltese Islands in the future.  And you become a good citizen by having respect towards yourself and towards others.  

Din hija importanti;  ir-rispett irid ikun lejk u lejn ħaddieħor għax meta inti għandek rispett lejk u lejn ħaddieħor, awtomatikament inti se tkun qiegħed tifforma parti minn dik il-katina li hija the chain of society.  U dik li aħna rridu ndaħħlu għax hija importanti ħafna.  Għandek teduka lit-tfal mis-sens akkademiku imma trid turihom ukoll is-sens soċjali tar-rispett lejhom infushom u lejn ħaddieħor.  Issa ħaddieħor huma l-ġenituri, in-nanniet, their classmates, their next door neighbours, etc.   Huwa importanti li s-soċjetà tkun b’saħħitha.  Trid tqis li dak li qed nagħmlu hawnhekk hu li qegħdin nissalvagwardjaw is-soċjetà tal-futur billi nużaw l-esperjenza tagħna, kemm mill-passat u kemm mill-preżent, sabiex nipprovaw nibnu soċjetà aħjar għal dan il-pajjiż.  Jien jiddispjaċini li wasalna f’din is-sitwazzjoni għax is-soċjetà marret lura hawn Malta u l-valuri tas-soċjetà naqsu.  Qisu għandna żiemel li ħarab and its very difficult to pull the reins back!  Il-ħabel tant telaq li issa huwa diffiċli biex inżommuh lura. U dik hi l-idea tiegħi ta’ edukazzjoni.  

THE CHAIRMAN:  Dan huwa l-qofol tal-preokuppazzjoni ta’ kull diskussjoni li jkollna u ta’ kull rapport li nagħmlu.  Fil-fatt aħna nħarsu lejn angoli differenti li għandhom x’jaqsmu mal-familja.  Issa meta qed narakom quddiemna - hawn rappreżentant ukoll mis-Segretarjat tal-Ministeru - jien nara Ministeru tal-Edukazzjoni u Ministeru tal-Familja u nerġa’ ngħid li dan ma jistax ikun imfassal aħjar.  Imma b’xi mod jew ieħor, jekk irridu nieħdu ħsieb lit-tfal, irridu nieħdu ħsieb ukoll lill-ġenituri.  Irridu nagħmlu xi ħaġa b’mod immedjat biex nipprovaw naslu biex nifhmu aħjar x’inhuma l-iswot analysis taċ-ċittadin Malti llum.  X’inhi l-ħajja tagħna llum?  Jien nixtieq inkun naf u nixtieq li nikkontribwixxu, anke bħala Social Affairs Committee sabiex inwasslu dan il-messaġġ u naraw, jekk hemm bżonn anke nidħlu f’diskussjoni aktar profonda ħalli nkunu nistgħu ngħidu li l-pajjiż waqaf għal ftit tal-ħin, ingħalaq x’imkien u għarbel sitta min-nies, għaxra min-nies, ħalli naraw x’inhu jiġri sewwa sew fis-soċjetà tagħna.  Veru li s-soċjetà tkissret imma tkissret għax tkissret ukoll il-familja. 

ONOR. ANTHONY ZAMMIT:  Fil-fatt f’ħafna mir-rapporti tagħna dejjem semmejna l-family nurse.  And that is nothing else but family monitoring in all respects, fis-saħħa, fl-edukazzjoni, fir-relazzjonijiet bejn il-ġenituri, fir-relazzjonijiet bejn il-ġenituri u t-tfal tagħhom, fir-relazzjonijiet bejn it-tfal u l-ġenituri, eċċ.  Issa daħlu wkoll in-nanniet fir-relazzjoni.  Il-problema hi li aktar fil-futur ir-rwol tan-nanniet li qed jieħdu bħalissa mhux se jkun jista’ jitkompla għax in-nanniet t’issa forsi mhumiex qed jaħdmu u allura jistgħu jieħdu ħsieb in-neputijiet tagħhom imma fil-futur, in-nanniet ta’ dak iż-żmien mhux se jkunu disponibbli għaliex huma stess ikunu qegħdin jaħdmu!  

THE CHAIRMAN:  Hawnhekk iddiskutejna n-nanniet ukoll u waħda mill-problemi li ssemmiet hi li jista’ jibda jkollna nanniet li minħabba t-tkissir tal-familja, dawn ma jkunux jistgħu jaraw aktar lin-neputijiet tagħhom.  Issa nafu li biex it-tfal ikollhom upbringing healthy, ma jistgħux jgħaddu mingħajr in-nanniet. 

ONOR. ANTHONY ZAMMIT:  Family monitoring.

THE CHAIRMAN:  Aħna proprju dan li qed niskopru!  Issa aħna lajċi ħdejkom għax m’aħniex tekniċi imma huwa proprju dak li qed jgħidulna l-esperti li jiġu hawnhekk.  Anke meta ddiskutejna l-Qorti tal-Familja, bla ma ridna ddiskutejna wkoll l-edukazzjoni.  Fil-fatt kienu qalulna li t-tfal l-aktar li jbatu meta jkun hemm familja li qiegħda titkisser u dan iwassal biex it-tfal jibdew jaqgħu lura fl-iskola.  Jien naħseb li għamilt żball meta kellna d-diskussjonijiet fuq il-Qorti tal-Familja - filwaqt li kellna l-esperti tal-Qorti tal-Familja – li ma ġibniex lilkom bħala l-esperti mill-qasam edukattiv.  Illum ninduna aktar bl-iżball li għamilt il-bieraħ.  Issa intom bħala Ministeru tal-Familja u li taħtkom taqa’ ukoll il-Kummissarju għat-Tfal, eċċ, x’inhi l-prijorità.... Naħseb li jekk nibda nistaqsi – anke mill-performance tas-subien li qiegħda taqa’ lura – lil xi żagħżugħ x’inhu l-futur tiegħu, dan se jgħidlek li għalih mhuwiex importanti.  Kemm hu importanti li tistudja u li taħseb f’għada ma nafx jekk għadux importanti!

IS-SINJ. MICHELLINE SCIBERRAS:  Waqt li qed titkellmu tqanqlu ħafna emozzjonijiet.  Naħseb li l-iskola hija l-aħjar post fejn naraw dawn ir-realtajiet.  Fil-fatt meta darba fil-ġimgħa ndur l-iskejjel nibda nara fit-8.30 ta’ filgħodu lill-assistant head tiġbor it-tfal mingħand l-ommijiet, ġieli jkun hemm xi omm li tgħidilha xi kelma, l-oħra tibda tibki quddiemha, l-oħra tasal tard u tgħidilha li waqfitilha l-karozza, jew li nkella l-karozza ħadilha r-raġel u kellhom ġlieda.  Jiġifieri apparti l-ġenituri, ħadd ma jgħix mat-tfal daqskemm ngħixu aħna l-għalliema.  La t-tabib, la l-avukat u lanqas is-social worker.  L-edukaturi tal-iskola, it-teachers, il-kap, l-assistant kap, l-LSA, il-KG, il-purtinari u s-support staff, kollha għandhom rwol kruċjali fl-edukazzjoni tat-tfal.  U allura, jekk aħna rridu nisimgħu x’inhi r-realtà tat-tfal, irridu nisimgħu ħafna iktar lill-edukatur għax hu qed jgħix ġol-iskola u jmiss b’idejh ir-realtà tat-tfal.

Irridu naraw ukoll x’qed jiġri fis-soċjetà ta’ madwarna, mhux biss fil-gżira tagħna imma anke fl-Unjoni Ewropea u fid-dinja globali ħalli naraw kif din qiegħda taffetwana.  Pereżempju, kunċett li dejjem jinteressani huwa - biex nistudja fuqu - l-immediate gratification.  Il-kuġini tiegħi li għandhom 20 sena trabbew f’dinja fejn jrkk iridu jbiddlu stazzjon tat-televiżjoni kemm jagħfsu buttuna u mhux joqogħdu jqumu kif kont nagħmel jien meta kont żgħira.  Jekk irrid insaħħan l-ikel kemm nagħfas buttuna, eċċ.  Jiġifieri għandek dak is-sense of immediate gratification u dan jinteressani anke psikoloġikament.  U allura nistaqsi x’effett kellu emozzjonalment dan kollu meta jien drajt li kull meta rrid xi ħaġa neħodha mill-ewwel?  Biex ngħid kollox anke l-ġenituri għandhom parti fiha għax jekk dawn joħorġu għal ġurnata xogħol u mbagħad imorru d-dar xi ftit għajjenin, jekk it-tifel ikun irid xi ħaġa it is so much easier to give him that thing milli joqogħdu jiddiskutu miegħu.

Mela jekk għandna numru ta’ tfal li trabbew f’dan l-ambjent u b’din l-attitudni mhux se nkun sorpriża li dawn ma jħarsux lejn il-futur.  Staqsuhom xi jridu jagħmlu għaxar snin oħra jew xi jridu jsiru meta jikbru u xejn, blank għax m’għadniex ngħixu f’dik id-dinja!  Lanqas il-job for life m’għadu jgħodd illum.  Illum il-ġurnata jien lanqas nikkonsidra li tidħol mal-gvern, mas-servizz pubbliku u tgħid li qiegħda kuntenta f’xogħoli u se nibqa’ fejn jien.  Fil-fatt illum jekk tistaqsi lil żgħażagħ ta’ 20 jew 25 sena x’se jagħmlu minn hawn u għaxar snin oħra jgħidulek li bħalissa qegħdin b’kuntratt ta’ tliet snin u mbagħad wara li jgħaddu dawk it-tliet snin jaraw.  I'm not judging this imma dawn ir-realtajiet jaffettwaw ukoll l-għażliet.  

Ħafna minn dak li semmejt huwa kruċjali imma ma rridux ninsew l-uġiegħ tat-tfal.  Lets put academics to the side, aħna fl-iskejjel tagħna għandna tfal imweġġa’ minħabba l-ġlied li qed jaraw id-dar, minħabba t-tgħajjir, il-kliem ħażin, il-manipulazzjoni, id-droga, is-swat u sensiela sħiħa ta’ affarijiet oħra.  Dak iweġġa’ l-qalb u l-emozzjoni tagħhom kif se jesprimuha?  Jew ningħalaq fija nnifsi jew nirribella u nisfida!  Imbagħad jagħtuna LSA biex forsi b’xi mod naraw x’inhu jiġri imma din hi l-problema kruċjali u hawn ir-riflessjoni li għedt inti, li rridu niddiskutu.  Imma rridu nkunu ċari għax wisq nibża’ li ngħidu ħafna u mbagħad ma jsir xejn.  Jiena mmur ħafna seminars u konferenzi u tisma’ fuq kemm huwa importanti li fl-edukazzjoni jsir hekk u li fis-saħħa jsir hekk.  But where is the collegal responsibility?  Inti għedt x’inhi r-realtà li qed jgħixu t-tfal tagħna u dik hija importanti li nkunu nafu biha imma pajjiżna llum x’ċittadini jrid?  Mhux li kulħadd ikun l-istess imma rridu naraw x’valuri għandna għax naħseb li dawn il-valuri qed jintilfu.  

THE CHAIRMAN:  Imma aħna qegħdin nedukaw fuq il-valuri?  Inti hawnhekk illum qiegħda tuża kelma sabiħa mmens għax minflok “għalliema” qiegħda tuża l-kelma “edukaturi” u naħseb li dan huwa l-idealiżmu perfett.  Imma veru li għandna għalliema li qed ikunu edukaturi?  Jiġifieri jekk jien pereżempju, ma nemmen f’xejn, jien lit-tfal se ngħidilhom biex ma jemmnu f’xejn?  Kulħadd jagħti milli jaf.  L-edukatur qed jagħti milli għandu u milli ma jemminx fih jew se jagħti wkoll minn dak li suppost huwa l-valur universali ta’ x’suppost għandu jkun iċ-ċittadin għada?  Qiegħda tifhimni?  

Meta aħna għandna tfal li qegħdin ikunu fis-sixth form u qegħdin jitgħallmu l-filosofija, min qed jgħallimhom il-filosofija qed jgħallimhom dak is-suġġett jew inkella qed jgħallimhom x’jemmen hu?  U allura jekk inhu “X” fil-ħsebijiet tiegħu jrid liż-żgħażagħ ikunu bħalu u jekk inhu “Y” irid liż-żgħażagħ ikunu bħalu fil-ħsebijiet tagħhom?   

IS-SINJ. MICHELLINE SCIBERRAS:  Biex almenu jkun jista’ jagħti dak li qed tgħid inti, il-mistoqsija trid tkun din; “Jien lill-għalliem x’qed noffrilu biex ngħinu jiżviluppa lillu nnifsu?”
ONOR. ANTHONY ZAMMIT:  Pereżempju, illum jien nara li l-individwu qiegħed jitlef il-kreattività tiegħu.  

THE CHAIRMAN:  U l-kredibilità fih innifsu.

ONOR. ANTHONY ZAMMIT:  Hija aktar il-kreattività għax you move forward by having ideas.  Pereżempju, jiena surgeon u f’din il-professjoni nista’ naqbad ktieb u ngħid li din l-operazzjoni trid issir hekk u hekk.  Imma fir-realtà insib li meta niftaħ lil Mr A u lil Mr B, għalkemm the basics of anatomy are there, they are different from each other.  Issa bħala surgeon u għax naħseb li jien kreattiv minni, għandek seba’ operazzjonijiet li jsiru fid-dinja according to my name.  U dan għaliex jien ma bqajtx b’operation A that has to be done like this imma rajt kif nista’ intejjeb, kif se nirranġa u x’se nbiddel and that's because my mind was creative.  Li kieku moħħi baqa’ jaħdem fuq is-sistema li one plus one is two, mela għalija f’ħajti one plus one is two u daqshekk.  Imma jien irrid insib li one and a half plus half I can make it a two! 

IS-SINJ. MICHELLINE SCIBERRAS:  Kellek ukoll l-ispazju biex tagħmel hekk. 

ONOR. ANTHONY ZAMMIT:  Kelli l-ispazju u dik hija l-problema.  Xi ħaġa li nsib nieqsa sfortunatament fil-mediċina hawn Malta hi proprju din.  Pereżempju, barra minn Malta, when I started my first PH.D kont sibt affarijiet which made me start a second PH.D u r-research konna nagħmlu ħafna minnha bil-lejl għax konna naħdmu ħafna.  Imma we had a research lab li kien kbir daqs l-isptar Karen Grech, bil-professur tar-riċerka, u mbagħad ikun hemm ħabib tiegħek li jċempillek bil-lejl biex tmur tgħinu għax għandu problema fl-esperiment li qed jagħmel u allura tmur tgħinu jkompli l-operation.  Fis-2.00 ta’ filgħodu tqum u tmur fir-research lab biex tgħinu għax you know that when the time comes and you need his help, he’s going to come.  U dejjem titgħallem minn dawn l-affarijiet.  And it was so nice to be there, it was so nice to do the research and to do the work. Ħajja privata tagħna ma kellniex imma konna grupp biex inġibu ‘l quddiem... Anke when we presented a paper, l-ewwel ma jiġi l-professur għax your aim is not for your personal improvement imma for the name of your university clinic.  U dik hija mentalità li hawn Malta għadha ma daħlitx.  And this is what we want to give forward, li jien mhux qed naħdem għalija personali imma because I want to improve the name of my country!  And that is how I will go forward.
IS-SINJ. MICHELLINE SCIBERRAS:  Fil-kulleġġi qegħdin nibdew naraw dawn l-affarijiet.  Fil-fatt għandek il-college initiatives but it took time għax issa ilna bil-kulleġġi.

ONOR. ANTHONY ZAMMIT:  Change of mentality.

IS-SINJ. MICHELLINE SCIBERRAS:  Ilna bil-kulleġġi issa għal dawn l-aħħar ħames snin u ssib lil min jgħidlek għax sakemm ma nibqax nagħmel l-affarijiet fl-iskola tiegħi, li għax mhux se nibqa’ f’dik l-iskola u li għax għandek l-isem tal-iskola u dawn l-affarijiet, li sa ċertu punt nifhimha għax kulħadd huwa attached mat-territorju tiegħu.  Imma llum il-ġurnata meta jien immur għal xi attività nara teachers li jkunu ħadmu flimkien fuq xi ħaġa u nara l-assistant heads flimkien. Mhux hekk biss għax anke l-purtinari jaħdmu flimkien u jekk ikun hemm bżonn li titbajjad dik l-iskola, dak li jkun jinqala’ minn postu u jmur jgħin f’dik l-iskola, fejn jagħmel ġimgħa jew aktar u mbagħad, meta jkollu bżonn hu, jiġu l-oħrajn mill-iskejjel l-oħra.  Din l-esperjenza ta’ kolleġġjalità naħseb li l-ewwel tfajna ż-żerriegħa u issa qed naraw l-ewwel xitla ċkejkna ċkejkna tinbet.  Għad mhijiex xi siġra imma naħseb li qegħdin fid-direzzjoni t-tajba.  

Naħeb ukoll li fis-soċjetà tagħna importanti li nagħtu direzzjonijiet.  Jekk aħna se nesploraw il-valuri tan-nies se nsibu valuri differenti, bżonnijiet differenti, eċċ.  Jiġifieri jien waqt li nirrispetta l-individwalità u d-diversità tal-bniedem, jekk inti edukatur fid-direttorat tagħna, u tiġi msejjaħ sabiex tagħti servizz fl-iskola, jien jista’ jkolli l-valuri personali tiegħi imma jien fil-viżjoni tad-direttorat, il-filosofija, dan it-tifel u t-tifla li ġew fdati f’idejja ta’ kull filgħodu, x’se jkunu l-valuri li se ngħaddilhom?  Here there is a fine line għax veru li kulħadd għandu dritt għall-valuri tiegħu imma mbagħad, mill-banda l-oħra, il-valuri tiegħi għandi d-dritt sagrosant li naqbad u ngħaddihom lill-ħaddieħor?  U hawnhekk naqbel miegħek mija fil-mija dwar il-bżonn ta’ aktar studju biex naraw x’se jkunu dawk il-valuri taċ-ċittadini tagħna minn hawn u għaxar snin jew 20 sena oħra.  Hawnhekk mhux qiegħda nitkellem fuq reliġjon imma fuq il-valuri umani.  Semmejtu r-rispett li għalija m’għandux ikun biss lejn it-tfal imma anke lejn il-ġenituri, lejn is-soċjetà u lejn l-amministrazzjonijiet ta’ pajjiżna.  Qegħdin nuru rispett lejn xulxin?  

Pereżempju, mhux se niddejjaq ngħid bil-kritika li jkolli minn kapijiet ta’ skejjel għax illum at a click of a button bl-email nista’ nressaq complaint fejn irrid jien.  Issa dan huwa tajjeb għax nemmen li we are accountable.  Imma jista’ jkun li we are undermining certain authorities?  Jien ma ngħidx li l-kap tal-iskola, id-direttur jew il-prinċipal għandek tibża’ minnu imma għandek turi rispett lejn ir-responsabilità li qed iġorr.  U naħseb li hemmhekk fejn forsi for the sake of being open, for the sake of being customer friendly and that's how we should be, but I think we need to find a bit more balance bejn l-irwoli li nies differenti għandhom fil-ħajja tat-tfal.  Il-boundaries iridu jkunu ċari u rridu nuru rispett lejn dawk il-boundaries. 

Bħalissa qiegħda nipprepara ċirkolari sabiex toħroġ fis-sena skolastika li ġejja u se nuża’ il-facebook.  Jien hawnhekk mhux qiegħda ngħid li l-facebook huwa ħażin u lanqas mhu se nindaħal fil-ħajja personali tal-bniedem.  Imma hawnhekk irrid inpoġġi xi mistoqsijiet; għalliema li qiegħda tiċċettja b’tali mod u tuża ċertu lingwaġġ ma’ xi studenti minn tagħha jew inkella għandha ċerti ritratti fuq il-facebook page tagħha.... Issa b’saqajja mal-art irrid ngħid li jien kont ngħallem fl-iskejjel imma issa, jekk jien kont qiegħda niċċettja ma’ student f’nofs il-lejl, b’tali mod informali, se nippretendi li l-għada, fid-9.00 ta’ filgħodu, meta dan ġie għal-lezzjoni tal-Ingliż, dan se jidħol fl-irwol tal-istudent u jien se nidħol fl-irwol tal-għalliema?!  Dawn huma l-għodda li għandna llum u żgur mhux se nippretendi li tneħħi l-facebook.  (Interruzzjonijiet) 

THE CHAIRMAN:  Tista’ tgħidilna dak kollu li qed isir jew x’jista’ isir biex jintlaħaq dan l-iskop?  Tista’ tagħti wkoll is-suġġerimenti tiegħek dwar dan?  Jien qed ngħidlek hekk bħala Ministeru tal-Edukazzjoni u l-Familja.  Illum it-tkissir tal-familja qed jiġi rifless fis-sistema edukattiva, mela x’se nagħmlu biex ninġabru?

IS-SINJ. MICHELLINE SCIBERRAS:  Fil-bidu ta’ din il-laqgħa inti semmejt il-kelma “resilience” li għalija hija kruċjali.  Aħna rridu nirbħu r-realtajiet li għandna llum f’dak li għandu x’jaqsam mal-istrutturi tal-familji.  Jien illum immur f’ċerti skejjel u meta nidħol ġo klassi u nistaqsi lit-teacher kemm hawn studenti li jgħixu ma’ ommhom u missierhom, ikolli ċerti postijiet fejn il-maġġoranza they don't live in the traditional family!

THE CHAIRMAN:  Jien mhux qed ngħid biex infejqu jew biex inreġġgħu lura l-arloġġ imma biex almenu nagħtu l-aħjar first aid possibbli lil dawn it-tfal u allura anke lill-ġenituri.  Dan kulħadd irid ikun responsabbli ta’ għemilu.  Kulħadd jagħmel li jrid u jien nemmen li ma nistgħu nżommu lil ħadd milli jagħmel li jrid.  Nerġa’ ngħid li kulħadd jista’ jagħmel li jrid u aħna mhu se nindaħħlu lil ħadd imma mbagħad kulħadd irid ikun responsabbli ta’ għemilu.  L-Istat għandu d-dmir u r-responsabilità li jqiegħed lil kulħadd konxju ta’ x’inhuma l-effetti ta’ għemilu ħalli kulħadd ikun responsabbli.  Tista’ tissepara kemm trid imma mbagħad għandek tkun responsabbli ta’ uliedek għax dawk se jibqgħu uliedek, jiġri x’jiġri f’ħajtek. 

Imbagħad għandek l-uġiegħ tat-tfal.  Kif se nimmaniġġjaw l-uġiegħ tat-tfal?  It-tfal li għandna mweġġgħin illum kollha jfissru demand akbar għal-LSA u kwantità kbira minnhom se tonqos il-performance tagħhom fl-iskola.  Dan diġa’ qegħdin narawh fil-performance tas-subien għax ħadd ma jimpurtah minn għada għax huma jinsabu mweġġgħin illum.  Din hija r-ribelljoni tal-uġiegħ tat-tfal.   (Interruzzjonijiet)

IS-SINJ. MICHELLINE SCIBERRAS:  Għandna provi ċari tant li jien kont fi skola l-ġimgħa l-oħra u l-kap qed tgħidli li kellha erbat aħwa ta’ etajiet differenti, li kollha kienu settled u qatt ma kien hemm problemi ma’ ommhom u missierhom.  Imbagħad kif appena - mhux qed ngħid għal kull min jissepara għax ma rridx niġġudika - kien hemm l-inkwiet fiż-żwieġ tal-ġenituri tagħhom, within a few months they were all referred for statementing.  Issa l-istatementing huwa għad-diżbilità! Jiena naqbel miegħek li kulħadd għandu dritt jagħmel li jrid f’ħajtu u jien m’iniex se nindaħal imma mill-banda l-oħra rridu naraw fejn hi r-responsabilità tal-ġenituri.  Nemmen li huwa d-dmir tal-Istat li jżomm lill-ġenituri accountable lejn l-effett fuq it-tfal li qed iħalli l-aġir tiegħi.  (Interruzzjonijiet)  Faċli ngħidu li l-edukazzjoni f’idejn l-iskola.  L-iskola għandha l-parti tagħha x’tagħmel u aħna l-edukaturi rridu l-ewwel nagħmlu l-parti tagħna imma l-edukatur ma jistax jieħu l-irwol tal-ġenitur.  Jien ma nistax nieħu r-responsabilità tal-ġenitur!  Forsi tagħlim irridu noffru dejjem, korsijiet, diskussjoni, żvilupp, dawn kollha huma tajbin u dejjem nistgħu ntejbu fihom.  Imma issa għandi mistoqsija oħra; l-Istat x’miżuri se jieħu biex il-ġenitur jew min jieħu ħsieb it-tfal ikun accountable għall-aġir tiegħu?

THE CHAIRMAN:  Hawnhekk niftakar f’dak li kienet qaltilna s-Sinjura Angela Abela mill-Università ta’ Malta.  Fil-fatt din qaltilna li l-Università teħtieġ li tipproċudi professjonisti b’kuxjenza soċjali.  Darba kont qiegħed nitkellem mar-Rettur tal-Università u dan qalli mela din irridu nagħmluha għas-sistema edukattiva kollha u jien weġibtu li mela allura nagħmluha għas-soċjetà kollha.  Jiġifieri mmorru lura.  Imma din hija l-problema tagħna, soċjetà li m’aħniex kapaċi nipproduċu, nedukaw ċittadini b’kuxjenza soċjali u mhux biss professjonisti.  Anke jekk ma taslux b’suġġerimenti llum, imma intom li qegħdin fil-Ministeru tal-Edukazzjoni u l-Familja, x’taħsbu li nistgħu nagħmlu biex immedjatament ikollna analiżi klinika ta’ x’inhi s-sitwazzjoni u allura ta’ x’inhuma r-rimedji għal-lum u għal għada? 

IS-SUR BRYRAN MAGRO (Kap tas-Segretarjat fil-Ministeru tal-Edukazzjoni, Xogħol u Familja):  Naħseb li kien hemm ħafna dibattiti li kellkom qabel li kienu marbutin l-aktar mas-settur soċjali li qajjmu ħafna mistoqsijiet.  Kif għedt tajjeb u rrimarkajt dwarha, is-settur edukattiv kien forsi xi ftit nieqes minnhom dawn.  U naħseb li kienet riflessjoni tajba meta ntqal - meta qrajt id-dibattiti ħassejthom jien ukoll - li dak li qed jiġri fuq l-edukazzjoni qed narawh ukoll fi stampa oħra.  Jien naqbel ħafna miegħek meta għedt li hemm bżonn li nistudjaw b’mod xjentifiku ħalli naraw x’qed jiġri.  Jien naħseb li dik hija importanti ħafna għax xi kultant ħassejt li fid-diskussjonijiet li kellkom, jista’ jkun - issa jien qed naraha minn barra għax ma kontx preżenti hawnhekk - li kien hemm element daqsxejn emottiv fihom.  Wieħed issa jrid jimxi minn dak l-element emottiv sabiex jistudjah, janalizzah u jirriċerkah.   Dak hu l-ewwel punt li xtaqt nagħmel.

It-tieni punt huwa dwar x’inhuma l-fatturi imma din issemmiet u twieġbet u għalhekk mhux se nidħol fiha.  Imma hemm numru ta’ fatturi li jispjegaw il-qagħda tal-familja, il-qagħda tal-ġenituri u d-diffikultajiet li qed jiltaqgħu magħhom it-tfal illum.  U naħseb li rridu nħarsu lejhom mhux billi nħarsu lejn il-missier u l-omm fil-familja imma billi nħarsu lejn kif il-familja qiegħda tiġi affettwata mhux biss fir-raħal jew belt tagħha, mill-iskola tagħha u forsi mit-tabib tar-raħal, imma b’mod globalizzat, mill-influwenza tal-media, tal-internet u ta’ dawn l-affarijiet kollha.  Hemm effetti ekonomiċi li ġejjin ukoll mill-globalizzazzjoni.  Għaldaqstant hemm numru ta’ fatturi li wieħed irid jistudjahom u jifhimhom.  

Inħoss li biex inkomplu din id-diskussjoni rridu nagħmlu din il-mistoqsija;  li kieku mhux qed isir dan kollu li qed isir fl-edukazzjoni u li kieku mhux qed jingħataw dawk is-servizzi kollha li qed nagħtu, x’kien qiegħed jiġri fil-familji tagħna llum? (Interruzzjonijiet)  Mela ejjew nidentifikaw ukoll dak li qiegħed jaħdem u naħseb li hawnhekk fejn tidħol ir-riċerka.  U se nsemmi eżempju żgħir li ħadem ma’ 20 familja b’assenteiżmu.  U aktar milli noqogħdu nħarsu u nkunu emottivi, ejjew ngħidu b’mod reali, b’saqajna mal-art, għax jekk irnexxilna nġibu bidla żgħira jew kbira f’ħajja ta’ 16-il tifel u tifla....  Issa hawnhekk ma ħdimniex biss mat-tfal imma ħdimna wkoll mal-familji tagħhom.  Naf ukoll li biddilna l-kwalità tal-ħajja tal-familja.  Pereżempju, apparti minn din il-ħaddiema li ħadmet ma’ dawn il-familji, hemm ukoll ħaddiema soċjali, pyscologists u counsellors.  U naħseb li f’ċerti setturi fl-edukazzjoni dawn mhumiex qegħdin jaħdmu biss mat-tfal imma ħafna mix-xogħol qed isir ukoll mal-ġenituri. 

Issa hemm ħafna affarijiet li qed jaħdmu u hawn irridu naraw dak li qed jaħdem u naraw ukoll x’hemm bżonn li ntejbu għax jien dejjem nemmen li hemm bżonn li nħarsu lejn is-servizzi tagħna.  (Interruzzjonijiet)  Il-mistoqsija li m’aħniex nagħmlu hi “x’qed ikunu s-suċċessi?”.  Mhux biss irridu naraw dak li mhux qed jaħdem u x’qiegħed jirrżulta fin-negattiv imma rridu naraw ukoll dak li qed jaħdem.  Li kieku ma kellniex dawn is-servizzi, li kieku ma ġewx introdotti dawn is-servizzi, x’kien jiġri?  Hawnhekk insemmi eżempju wieħed mill-aspett soċjali u kif tbiddel il-kwalità tal-ħajja tat-tfal għall-aħjar.  Fil-fatt hawnhekk qiegħed nirriferi għas-servizz tal-fostering li sa 15-il sena ilu kien jeżisti informalment u issa qed jitħaddem b’mod organizzat u li bih naqqasna ħafna t-tfal mill-istituzzjonijiet.  Il-problemi ta’ dawn it-tfal inbidlu u kibru imma r-riżultat li kien hemm kien ħafna iktar pożittiv milli kieku t-tfal kibru fl-istituzzjonijiet.  Jiġifieri hawnhekk għandek eżempju fejn irnexxilna nbiddlu l-ħajja, influwenzajniha u grazzi wkoll għall-familji tajbin li għandna, taw din l-esperjenza lil dawk it-tfal.  Mela there are a lot of things going on out there that we have to look at as successful because we have to consolidate and we have to replicate in different areas.   F’mument minnhom inti semmejt l-iswot analysis, u bħalma taf l-iswot fiha l-weaknesses imma fiha wkoll l-istrengths.  U nħoss li xi kultant forsi jkun hemm bżonn li l-istrenghts nagħtuhom ftit aktar attenzjoni.  

THE CHAIRMAN:  Sur Magri, jien il-ħin kollu kont qed infaħħar dak li sar.  Jekk ma rridx infaħħar, kapaċi ma nfaħħarx, u jekk irrid inkun instigattiv kapaċi nkun ukoll.  Imma jien kont il-ħin kollu ngħid li kien qiegħed jogħġobni dak kollu li kien qed jingħad.  Meta kellna l-ewwel session ma kienx qed jogħġobni dak li kont qed nisma’ għax ma kontx qed nistenna dak li smajt.  Fil-fatt kont qiegħed il-ħin kollu nistenna dak li smajt illum.  Jien ma nistax inkun Chairman ta’ kumitat u li rrid nirrispondi lill-Parlament, li noħorġu b’inizjattivi li nemmen li huma tajbin....  Fil-fatt kuntent ħafna li waħda mill-esperjenzi pożittivi tagħkom kienet inizjattiva tagħna.  Ma jfissirx li intom għamiltu li għedna aħna għax hawnhekk m’għandniex min qiegħed isfel u min qiegħed fuq u min jobdi lil min.  Il-fatt hu li l-inizjattiva li kellna aħna ħadmet tajjeb fl-esperjenza li għamiltu intom.  U bħal dik l-inizjattiva hemm inizjattivi oħrajn. 

Jien tlabt li ssir swot analysis għax nemmen ħafna f’dak l-eżerċizzju tal-Knisja li kien imexxih b’mod tajjeb ħafna Fr. Benny Tonna Alla jaħfirlu.  Fil-fatt dan l-eżerċizzju msejjaħ “Discern” għadu miexi sal-lum.  Imma d-discern huwa xi ħaġa li inti kontinwament - u jien nipprova ndawru fuqi personali l-ħin kollu - tipprova tara kif teżamina l-performance tiegħek anke fuq livell individwali.  Issa aħna kif se naqraw is-sinjali taż-żmenijiet li għaddejja minnu s-soċjetà?  Jien naħseb li bħala soċjetà, bħala gvern u bħala stat, ħafna drabi ma naqrawx is-sinjali taż-żmenijiet. Jien ipprovajt mill-ewwel laqgħa li għamilna, sal-ġurnata tal-lum, nagħmel kontinwament id-discern politiku tas-soċjetà tagħna, u jekk qegħdin nitkellmu fuq l-edukazzjoni, nifhmu x’inhu jsir tajjeb imma min-naħa l-oħra ma nistax inħalli taħrabli minn taħt idejja okkażjoni bħal din u ma nipproponiex li minn analiżi emottiva ma mmorrux għal analiżi xjentifika tas-sitwazzjoni.  

Nerġa’ ngħid li kieku l-Ministeru tal-Edukazzjoni mhuwiex ukoll il-Ministeru tal-Familja forsi din it-tip ta’ sitwazzjoni kienet tkun diffiċli biex nagħmilha.  Imma being li l-Ministeru tal-Edukazzjoni huwa wkoll il-Ministeru tal-Familja, din l-analiżi emozzjonali li issa rridu niżviluppawha għal analiżi xjentifika...  Hawnhekk mhux jien se nitkellem imma min hu xjentifiku jrid jagħtini l-esperjenza u jpoġġini in a knowledge background aħjar milli nista’ nkun naf jien bħala politiku għax jien m’iniex tekniku.  Jien naf x’inhuma l-weġgħat tan-nies imma m’iniex kapaċi nfejjaq lin-nies.  Jien kapaċi nibki ma’ min jikbi jekk immur l-isptar imma mhux se nfejjaq lin-nies.  Imma jekk jista’ jkun għinuna ħalli politikament naslu għal dan il-pass li jmiss.  Jien issa rrid nagħmel qabża fil-kwalità tagħna bħala Social Affairs Committee.  Fis-sajf li ġej irridu nistudjaw id-diskussjonijiet ta’ bejnietna.  M’hemmx għalfejn nagħmluhom hawnhekk imma rridu naraw kif fil-laqgħat li se jkollna s-sena li ġejja, - fejn l-affarijiet jistgħu jkunu aktar jaħarqu milli kellna din is-sena - ikollna l-element ta’ xi ħadd mill-qasam edukattiv.  Dan m’hemmx għalfejn ikun b’mod permanenti imma ma nistgħux nagħmlu pass ieħor ‘il quddiem mingħajr il-qasam edukattiv.  Jien illum indunajt - bid-discern tagħna - bl-iżball li għamilna aħna.

ONOR. ANTHONY ZAMMIT:  Jien nixtieq nagħmel żewġ punti.  Veru u nammetti li qed isir ħafna fil-Ministeru tal-Edukazzjoni imma huwa importanti li nistaqsu lilna nfusna x’ġabna f’din is-sitwazzjoni għaliex jien irrid nipprova niġġeldilha.  Lets go to the roots and lets see where are the problems and lets see how we are going to improve the family situation.  Dak kien l-ewwel punt tiegħi.  It-tieni punt tiegħi huwa dan.  Importanti fl-opinjoni tiegħi li nipprovaw nimbottaw fil-mentalità tas-soċjetà li kwalunkwe individwu li qed jiġi in kuntatt mat-tfal, sakemm dawn isiru adulti, għandu l-irwol tiegħu ta’ edukatur.  Għaliex?  Għax jekk jien għandi tifel ta’ 9 snin u dan mar għand tal-grocer u qed jisma’ lis-sid jidgħi, mela awtomatikament dak qed jieħu impressjoni ħażina.  Mill-banda l-oħra, li kieku tal-grocer ikellmu b’mod tajjeb u jurih rispett avolja għadu tifel żgħir, mela dan awtomatikament qiegħed jgħallmu kif għandu jġib ruħu aktar ‘il quddiem meta se jsir adult.  

Għalhekk naraha xi ħaġa ħażina li s-soċjetà li qegħdin fiha, tant hi turbulanti l-edukazzjoni tat-tfal tagħna li we're missing the point!  Jekk dan imur għand tal-grocer, imur ġo bar, imur il-knisja, xi minn daqqiet se jisma’ ċerti affarijiet u se jara ċerti affarijiet li se jħallu influwenza fuqu.  Anke l-fatt li jkollok it-tfajliet kważi bil-patata barra tant ikollhom dublett qasir!  Every individual, anke t-tabib fil-professjoni tiegħu, irid iqis l-imġieba tiegħu quddiem dak it-tifel.  U dik hija xi ħaġa li rridu ndaħħlu fil-mentalità tas-soċjetà tagħna, fejn kull individwu li qed jiġi in kuntatt mat-tfal, sakemm dawn isiru adulti, u anke ngħidlek jien wara l-edukazzjoni interreletata bejn persuna u oħra, għandu rwol importanti fl-edukazzjoni tat-tfal.  Kif se nagħmlu ċ-ċittadini tal-futur?  Dak huwa importanti.  Dan ix-xogħol li qed nagħmlu llum huwa biex insibu soluzzjoni biex nagħmlu ċittadini aħjar, ċittadini li għandhom rispett, li għandhom edukazzjoni akkademika kif ukoll edukazzjoni interna, lejn is-soċjetà tagħna għall-futur tal-pajjiż tagħna.  L-importanti hu kif se ntejbu l-pajjiż tagħna.  Nispera li aktar ‘il quddiem ta’ warajna jduru u jgħidu li għamilna biċċa xogħol suret in-nies għax is-soċjetà tjiebet u mmeljorat ruħha.  Grazzi.  

THE CHAIRMAN:  Sinjura Sciberras inħalli f’idejk sabiex tagħmel il-konklużjoni.

IS-SINJ. MICHELLINE SCIBERRAS:  Jiena ntemm id-diskussjoni tal-lum billi nerġa’ nirringrazzjakom ta’ din l-opportunità għax mhuwiex ta’ spiss li jkolli ċ-ċans li nkun nista’ naqsam il-ħsebijiet tiegħi fuq livell ta’ twemmin u fuq livell ta’ valur u mhux biss fuq livell ta’ strateġija jew programmi.  Nixtieq ukoll nieħu din l-okkażjoni sabiex formalment nirringrazzja lill-edukaturi ta’ pajjiżna li jgħixu fl-iskejjel tagħna.  Jiena naf biċ-ċert għax rajt b’għajnejja stess l-impenn u s-sagrifiċċju personali li dawn jagħtu.  U għal ħafna minnhom dan mhuwiex biss xogħol imma hija vokazzjoni u qed isir ħafna u ħafna tajjeb.  Napprezza r-rikonoxximent tagħkom lejn dak kollu li qed isir imma jiena l-ewwel waħda li ngħid li mhux isir biżżejjed, fis-sens li rridu ntejbu atkar.  U rridu ntejbu kemm għall-futur, kif semma’ l-Onor. Zammit għaċ-ċittadini ta’ għada, kif ukoll biex kull tifel u tifla li huma fdati f’idejna kull filgħodu u li jgħixu magħna sitt sigħat kuljum, il-ħajja preżenti tagħhom, tkun waħda ta’ ferħ, u fejn il-preżent ikun wieħed biex jiskopru iktar fuqhom infushom, fejn japprezzaw lilhom infushom u fejn ikollhom kunfidenza fihom infushom. U jekk imorru d-dar u jsibu t-tbatija u l-uġiegħ, almenu jafu li l-iskola se tibqa’ ir-refuġju fejn jikbru u jilħqu verament il-milja tagħhom. 

Sur President, nerġa’ nirringrazzjak ta’ din l-opportunità u nilqa’ l-istedina tiegħek, anzi noffri l-istedina tiegħi sabiex jekk tridu tiġu taraw x’qed isir fl-iskejjel tagħna, ħalli anke intom stess tmissu b’idejkom dak li qed jiġri u mhux biss toqogħdu fuq kliemi, dan tistgħu tagħmluh bil-qalb kollha.  F’isem id-direttorat noffri wkoll is-servizzi tiegħi, il-ħsebijiet tiegħi u l-esperjenza tagħna lkoll ħalli jekk fil-futur se tkomplu tiddiskutu dan is-suġġett u taraw li aħna nistgħu nagħtu l-input tagħna f’dak kollu li qegħdin taħdmu fuqu, jiena nemmen bir-responsabilità kolleġġjali li hija r-responsabilità tagħna kollha li lit-tfal tagħna nagħtuhom preżenti sabiħ u futur itjeb milli għandna llum.

THE CHAIRMAN:  Jiena nirringrazzjak u rrid ukoll nirriċiproka billi nirringrazzja lill-edukaturi kollha u lil dawk kollha li jagħmlu parti minn dan il-qasam edukattiv.  Nirringrazzja wkoll lil dawk kollha li qegħdin jaħdmu favur it-tisħiħ tal-familja, anke f’dan il-ministeru.  Nilqa’ mill-ewwel l-istedina tiegħek u se nħalli f’idejk sabiex issejħulna.  Araw intom meta u fejn.  Naturalment ma naħsibx li se jkun possibbli issa peress li dalwaqt kulħadd joħroġ għall-vakanzi tas-sajf imma nistgħu nħalluha għas-sena skolastika li ġejja. 

Issa jien u s-Sur Magri rridu nsibu - kif inkunu forsi ħfief fis-sajf u se nħalli f’idejk sabiex issejjaħli - metodu ta’ din ir-riflessjoni li għamilna llum.  Meta nkunu qed niddiskutu aħna, anke bħala Social Affairs Committee, ikun hawn xi ħadd li waqt li aħna we're making up the discussion, biex ngħidu hekk, ikun jista’ jieħu immedjatament ir-riflessjoni lura lejn il-qasam edukattiv jew jagħtina immedjatament ir-reazzjoni tiegħu mill-qasam edukattiv ħalli b’hekk aħna nkunu aktar proattivi u mhux nistennew li nagħmlu r-rapport, imbagħad toħroġ is-soluzzjoni u wara intom tiddiskutu s-soluzzjoni.  B’dan il-mod intom tkunu magħna proattivi part and parcel mill-ħolqien tar-rapport fih innifsu.  

Kif se nerġgħu nibdew il-laqgħat tagħna wara l-vakanzi tas-sajf nista’ ngħid li diġa’ għandna kważi s-seduti ta’ Ottubru u Novembru lesti għaliex nafu x’se niddiskutu.  Issa jien mhux qed ngħid li għal kull laqgħa li se nagħmlu bilfors irid ikun hawn xi ħadd mis-settur edukattiv imma jekk pereżempju, se nitkellem fuq il-mobile antennae naħseb li jkun importanti li jkun hawn xi ħadd mill-edukazzjoni għax għandna ħafna mobile antennae li jekk mhumiex fuq l-iskejjel, żgur li qegħdin qrib l-iskejjel.  Dawn huma suġġetti diġa’ nofshom moħmija u se nkunu qegħdin niddiskutuhom.  Għandek id-diskussjoni fuq in-nanniet u r-rapport dwar il-vjolenza domestika li huma suġġetti magħluqa u li se nkunu qegħdin niddiskutu r-rapporti tagħhom.  Niddejjaq li ġejjin il-vakanzi tas-sajf għax kieku xtaqt li nibdew niddiskutuhom mill-ewwel. 

Nixtieq li forsi tgħinuna ħalli nagħmlu din it-tip ta’ diskussjoni, ‘il bogħod mill-cameras u mill-ġurnalisti għax aħna mhux qed nagħmlu xi ħaġa għall-ġurnaliżmu jew biex nidhru, imma rridu nagħmlu bħal laqgħa ta’ discern, evalwazzjoni flimkien magħkom u mas-Social Affairs Committee fuq is-soċjetà tagħna.  Li kieku jien kelli nagħmel mathematic equation kont nagħmel “edukazzjoni” times “servizzi soċjali” - għax l-edukazzjoni tagħna hija mimlija bis-servizzi soċjali – u bil-common denominator ikun il-bidliet fil-familja tagħna.  B’hekk naraw x’qed isir u x’inhu l-impatt fuq is-soċjetà u fuq l-istudenti nfushom.  U filwaqt li aħna nkunu ddiskutejna s-soċjetà tagħna u t-tfal tagħna, dan kollu jista’ jkun tajjeb ħalli l-ħafna tajjeb li għandna nkunu nistgħu nimmultiplikawh kemm jista’ jkun malajr u fl-inqas ħin possibbli.

Nixtieq li taħsbu ftit fuq dawn it-tliet proposti u jekk ikun hemm ċans li fis-sajf inpoġġu ftit bilqiegħda u nagħmlu skambju ta’ ideat qabel ma tibda s-sena skolastika li ġejja.... Jistgħu jkunu preżenti għalliema u nies tekniċi fl-Università għax naħseb li l-Università ukoll tista’ tkun l-aħjar post fejn din id-diskussjoni tista’ ssir.  Jista’ ikun hemm ukoll politiċi miż-żewġ naħat tal-Kamra u nixtieq li dan ma nagħmluhx għall-platea, jiġifieri trid tkun xi ħaġa ‘l bogħod mill-ġurnalisti, ħalli bħala pajjiż, bħala Ministeru tal-Edukazzjoni u l-Familja, inkunu analizzajna aktar fil-profond l-iswot analysis tal-istudent Malti.  Nirringrazzjakom. 

Fid-9:05 p.m id-diskussjoni fuq dan is-suġġett ġiet konkluża u l-Kumitat aġġorna għal nhar il-Ġimgħa 9 ta’ Lulju 2010.




